
آذربايجان رئسپوبليکاسينين (جومهورييه‌تين) امکدار خاديمي, صنعت‌شوٍناسليق دوْکتورو, پروفئسّور راميز ظؤهراب‌اوْوون کيتابي اوْخوجولاري شيفاهي عنعنه‌لي آذربايجان پروْفئسسيوْنال (پئشه‌کار, حرفه‌اي) موسيقي‌سينين اساس ژانري (نؤوعي) ـ موغاملاريميزدان بيري ـ « چاهارگاه » دستگاهينين موسيقيلي ـ نظري اساسلاري ايله تانيش ائدير. کيتابدا « چاهارگاه » موغامينين لاد مسله‌لري, مئلودييا (هاوا, نغمه) و چوْخ سسلي‌ليک, ريتم و موسيقي فوْرماسينين نظري باخيمدان اساس خوٍصوصييت‌لري آراشديريلير. 

تدقيقات عياني واسيطه کيمي موغام ـ دستگاهدان نوْت نوٍمونه‌لري, سيخئملر (شکل, صورت, تصويري بير شئيين قورولوشو, بير اثرين اساس فيکيرلريني عمومي شکيلده وئريلميش شرح), فوْرموللار ايله تجهيز ائديلميشدير. 

اثرده‌ن موسيقي شوٍناسلار ، فوْلکلوْرچولار ، خالق پروْفئسسيوْنال (پئشه‌کار ، حرفه‌اي) موسيقي ايفاچيلاري ، بسته‌کارلار ، همچينين عالي و اوْرتا ايختيصاصي موسيقي مکتب‌لرينين موٍعلّيم و طلبه‌لري ايستيفاده ائده بيلرلر.
اؤن سؤز يئرينه
چاهارگاه ايکي مفهومدان عيبارتدير. چاهار ـ سانسکيريد لاتين ديللرينده دؤرد آنلاميندادي کوارتر ـ دؤرد. گاه ـ گه‌ح ـ گه ـ يئر, مکان, چاغ, زامان, دوروم آنلاميندادي
. باشقا سؤزله, « چاهارگاه » دؤردونجو داياناجاق, يوٍروش آنلاميني داشييير.. آذربايجاندا « چاهارگاه » اساس موغام دستگاهلارينداندير. تصادوٍفي دئييل کي, آذربايجان خواننده و سازنده‌لرين ايفاچيليق پراکتيکاسيندا (تجروبه, تخصصي ايش, اوصوللار) بو موغام گئنيش ياييلميش و سئوه ـ سئوه ايفا ائديلن دستگاهلارداندير. 
باشقا شرق خالقيلارينين موسيقي‌سينده « چاهارگاه » اؤزونه گئنيش رغبت قارانميشدير. 

19 ـ جي عصرين موسيقي‌شوٍناسي مير مؤحسون نوّاب « وضوح الارقام » ريساله‌سينده « چاهارگاهين » گؤي گورولتوسو ايله علاقه‌دار يارانماسيني گؤسترير. 

آذربايجان پروْفئسييوْنال (پئشه‌کار) موسيقي‌سينين بانيسي اوٍ. حاجي‌بَي‌اوْو ايسه هر بير موغام دستگاهيني بديعي ـ روحي تأثير جهتده‌ن سجييه‌له‌نديره‌رکن (اؤزه‌لليک‌له‌نديره‌رکن) « چاهارگاهين » هيجان و اعتراض حيسي اوْياتديغيني بيلديرير. 

بونون اوٍچونده اوٍ. حاجي‌بَي‌اوْو « چاهارگاه » موغاميندان نه جوٍر ايستيفاده ائديلمه‌سيني بئله شرح ائدير : « موسيقي بوْيالاري ايله خالقين مظلوم وضعييتيني, ياخوُد ايستيسمارچي سينيفلرين قددارليغيني ايفاده ائتمک لازيم اوْلدوقدا من « چاهارگاه » موغاميني ايشله‌ديره‌م » 
. 

« چاهارگاه »دان عيني مقصدلي ايستيفاده‌ني بيز « کوْر اوْغلو » اوْپراسيين بير پرده‌سينده‌ده ايزله‌يه بيلريک. بو پرده‌ني باشلانغيجيندا کندليلر اوْنلارا وئريله‌ن ايشکنجه‌ده‌ن, ظوٍلم و اسارتده‌ن شيکايت ائديرلر, خانلارا, بَي‌لره قارشي اؤز قضب حيصّه‌لريني اساسيندا يازيلميش موسيقي ايله بيلديريلر. 

بئله نوٍمونه‌لرين ساييني چوْخالتماقدا اوْلار. لاکين بيزيم اساس مقصديميز « چاهارگاه » موغام ـ دستگاهينين علمي ـ نظري جهتده‌ن تحليل ائتمکدير. بونون اوٍچونده موٍعلّيف « چاهارگاه » موغاميني نظري آسپئکتده (باخيشدا, نقطه‌نظرده) تحليل ائده‌رکن تانينميش بسته‌کار ـ موسيقي شوٍناس نريمان ممّداوْوون نوْت يازديغي « چاهارگاه » (م., 1970) موغام ـ دستگاهينا اساسلانير. اوْنودا دئمک کي, « چاهارگاه » موغام ـ دستگاهي ووْکال ـ اينسترومئنتال (موسيقي آلت‌لرينده ايفا اوْلونان, موسيقي آلت‌لرينده چالماق اوٍچون يازيلميش, هر بير موسيقي آلتي) شکيلده (خواننده, تار, کامانچا و قاوال) يازيلميش, تار و کامانچا پارتييالاري فوْرتئه پيانو (پيانودا آلچاليب اوجالما) ترتيب اوْلونموش. 

« چاهارگاه » دستگاهي گؤرکملي آذربايجان خالق ـ پروْفئسسيونال (پئشه‌کار) موسيقي‌چي‌لري ـ تارزن, رئسپوبليکانين خالق آرتيستي بهرام منصوراوْوون (1986 ـ 1913), کامانچا چالان, رئسپوبليکانين (جومهورييه‌تين) امکدار آرتئستي طلعت باکي خان اوْوون, خواننده, رئسپوبليکانين خالق آرتيستي يعقوب ممّداوْوون ايفاسيندان نوْتا سالينميشدير. بو نوْت يازيسي 11 شؤبه, رنگ و تصنيفلرده‌ن عيبارتدير. 1 ـ چاهارگاه درآمدي ؛ 2 ـ مايئيي ـ چاهارگاه (اوْنا « بالوٍ ـ کبوتر » ـ گؤيرچين قاناديدا دئييرلر) ؛ 3 ـ تصنيف. 4 ـ رنگ. 5 ـ بسته‌نيگار. 6 ـ تصنيف. 7 ـ حاصار. 8 ـ رنگ. 9 ـ موٍخاليف. 10 ـ تصنيف. 11 ـ ضربي ـ منصورييه. 
لاد اساسي
« چاهارگاه » موغام دستگاهي يئددي اساس لاددان بيرينه چاهارگاه لادينا اساسلانير اوٍ. حاجي‌بَي‌اوْوون کوْنسئپسيياسينا (اساس فيکير, نظر ,بينش, هر هانسي حاديثه حاقيندا اساس فيکير) گؤره ياريم توْن ـ بير توْن ياريم ـ ياريم توْن فوْرمولو اوٍزره قورولوش اوٍچ برابر تئتراخوْرد (دؤرد نوْت کي ميزانلاري ياريم اوْکتاوا اوْلا, بيرينجي و سوْنونجو نوْت ميزانينين آراسي) چاهارگاه لادينين سس سيراسيني عمله گتيرير. بو شرطه کي, بونلاردان آلت تئتراخورد اوْرتا تئتراخوْردلا قوْووشوق (زنجيرواري) اوٍصولدا بيرلشسين. 

بيرينجي اوْکتاواداکي دوْ مايه‌لي چاهارگاه لادينين سس سيراسي بو شکليده اوْلار
.
عاده‌ته‌ن, « چاهارگاه » موغام ـ دستگاهي « درآمد »له باشلانير. بو اينسترومئنتال (موسيقي آلت‌لرينده ايفا اوْلونان, موسيقي آلت‌لرينده چالماق اوٍچون هر بير موسيقي آلتي, موسيقي آلت‌لرينه اويغون موسيقي يازيلميش) پيئسه (کيچيک موسيقي اثري, صحنه گؤسترمک اوٍچون يازيلميش درام اثري) نظر يئتيرسک, گؤره‌ريک کي, چاهارگاه لادينين سس سيراسي يوخاري رئگيستر (موسيقي آلت‌لرينده سسين اوجاليق و قووه‌ت درجه‌سي) حئسابينا گئنيشلنميشدير. بئله‌کي سس سيراسينين بير اوْکتاوا يوخاري مايه توْنونا اوٍست آپاريجي توْن (رئه بئموْل2) علاوه اوْلموشدور. اوْنون سس سيراسي بئله‌دير. (2) 
آرتيق « چاهارگاه » درآمدينده اؤزگه, تمل (مايه) طرزلي اينتوْناسييالار (لحن‌لر) آراليقداکي بعضي داياق پيلله‌لريني تصديقله‌يير. بونلار هانسيلاردير ؟ مايه‌نين اوْکتاواسي ـ دو2 (منصورييه لادي), مايه ـ دوْ1 (مايئيي چاهارگاه لادي), تئرسييا ـ مي1 (بسته ـ نيگار لادي). 

« درآمد »ده‌ن سوْنرا گلن « مايئيي ـ چاهارگاه » شؤبه‌سي (حاضير کي نوْت يازيسيندا اوْ, « بالوٍ ـ کبوتر » آدلانير) دستگاهدا بوٍنؤوره ساييلير. و اوْنون موسيقي باخيمدان اينکشافينا ضامين يارادير. 

بو شؤبه‌نين اينستروْمئنتال موسيقي ايفاسينين سس سيراسي ايکي تئتراخوْرددان (دؤرد نوْت کي ميزانلاري ياريم اوْکتاوا اوْلاد, بيرينجي و سوْنونجو نوْت ميزانينين آراسي) عيبارتدير : اوْرتا و آلت تئتراخوْرددان (3). 
لاکين اساس سس سيراسيندان (نوٍمونه NO2) فرقلي اوْلاراق آلت تئتراخوْرد توْن ـ توْن ـ ياريم توْن ستروکتورونا (قورولوشونا, ساختارينا) ماليکدير. اوْنودا دئيک کي, بئله ستروکتور « چاهارگاهين » ايکينجي نؤوونه عايدير. 
 

ووْکال پارتييا ايسه ائله همين سس سيراسينا 8 پيلله‌نين (کوينانين) و 9 پيلله‌نين (کوينتانين اوٍست آپاريجي توْنونون) علاوه اوْلونماسي ايله يارانير. بئله‌ليکله, ووْکال پارتييانين رئگيستري (موسيقي آلت‌لرينده سسين اوجاليق و قووه‌ت درجه‌سي) يوخارييا دوْغرو يوٍکسه‌لن ايستيقامت نتيجه‌سينده گئنيشله‌نير (4). 

گؤروندويو کيمي, آلت تئتراخوْردون توْنيکاسينين (مايه‌سينين, آهنگينين) آلت کوارتاسي (دياتونيک قامانين دؤردونجو پيلله‌سي. همين پيلله ايله بيرينجي پيلله) يوٍکسلميشدير (سوْل دييئز). بو يوٍکسلميش پيلله جمعي بير ده‌فه ـ بيرينجي کوپلئتين (شعر ماهني‌سي ايکي, دؤرد يادا آرتيق مصراع‌لاردان عيبارت اوْلان شعر قطعه‌سي, بند, بؤلوم) اووه‌لينده اوْلان موسيقي فرازاسيندا (موسيقي مؤوضوسونون کيچيک و نيسبتاﱡ تام حيصّه‌سي, عيبارت, جوٍمله) نقارت واري سؤزلرله کؤمکچي حرکتده مئيدانا چيخير (اولدوز ايشاره‌سي ايله گؤستريلير) (5). 

« مايئيي ـ چاهارگاه » دان سوْنرا اوْنون « تصنيف » اينده (NO3) 8 پيلله‌نين (کوينتا) و 9 پيلله‌نين (توْنيکا کوينتاسينين اوٍست آپاريجي توْنو) ده‌ييشکنلييينه‌ده تصادوٍف ائده‌ريک. 
8 پيلله‌نين ده‌ييشکنلييي اوْنون آلچالماسي ايله (سوْل بئموْل) علاقه‌داردير. بو کيفييت مئلودييانين (هاوانين) اووه‌لينده پيلله‌واري ائنه‌ن حرکتده ايسترووْکال, ايسترسه‌ده ووْکال اينسترومئنتال پارتييالاردا اؤزونو گؤسترير (6). 
9 پيلله‌نين يوٍکسلمه‌سي (ليابئکار) بيرينجي ده‌فه توْنيکانين (مايه‌سينين, آهنگينين) تئرسيياسيندان (اوٍچونجو فاصيله‌سينده‌ن, اوٍچونجو اينتئرواليندان) (مي1) کوينتانين (دياتوْنيک قامانين 5 ـ نجي پيلله) همين پيلله‌ده بيرينجي پيلله آراسينداکي اينتئروال) اوٍست آپاريجي توْنونا سيچراييشدا (7), 
ايکينجي ده‌فه ايسه اوٍست توْنيکانين کوينتاسينا (سوْل1) مئلوديک (هاوا, نغمه, لحن) حرکتده (8), 
اوٍچونجو ده‌فه ـ دؤرد خانه‌لي موسيقي دوٍزومله‌رينين اووه‌لينده عيني طرزلي مئلوديک دؤنمه‌لرده(9), مئيدانا چيخير. 
تصنيفين سس سيراسي آشاغيداکيدير (10). 
همين پيلله‌لرين ده‌ييشکنلييينه (8 و 9) « رنگ » (N24) ده تصادوٍف ائديريک. 

بو « رنگ »ده 8 پيلله‌نين (کوينتانين) ده‌ييشکنليييني عيني جوٍر مئلوديک دؤنمه‌لرده‌کي توْنيکا کوارتاسي (مايه‌نين دياتونيک قاماسيندا دؤردونجو پيلله, همين پيلله ايله بيرينجي پيلله آراسينداکي اينتئروال) اطرافيندا گزيشمه‌ده (11). 
9 پيلله‌نين يوٍکسلمه‌سيني ايسه (توْنيکا کوينتاسينين اوٍست آپاريجي توْنو) هم اوٍست توْنيکادان(دوْ2) ائنمه حرکتده (12)؛ 

همده بو فرازانين (کيچيک و نيسبتاﱡ تام حيصّه) چاهارگاهين لاد پيلله‌لري ايله سئکوئنسيياواري (هر هانسي بير موْتيوين قالخان يا ائنه‌ن گاممانين موٍختليف پيلله‌لرينده تکراري) ائنه‌ن حرکتينده (13) موٍشاهيده ائديريک.

 « رنگ »ين (NO4) سس سيراسي اوُندوئتسيما (موْج, شپه, دالغا, موٍژ) دياپازوْنونو (کؤک ميزاني, سس گؤزه‌ل‌ليگي, سس يئتمه‌سي, بيرلشمه‌سي) احاطه ائدير (14). 
« مائيي ـ چاهارگاه » دان سوْنرا گلن شؤبه « بسته ـ نيگار » دير (NO5). اوْنون معناسي صورت, شکيل, گؤزه‌ل دئمکدير. بو معنادان ايره‌لي گلن کيفيّت شؤبه‌نين موسيقي مضمونونادا سيرايت ائتميشدير. محض « بسته ـ نيگار »ين موسيقي‌سي جاذيبه‌لي, آهسته, حزين مئلودييا (آهنگه, هاوايا, نغمه‌يه) ماليکدير. 

« بسته ـ نيگار » شؤبه‌سينين مئلوديياسيندا چاهارگاه لادينين تئرسييا (اوٍچونجو فاصيله, اوٍچونجو ايختيلاف) رئگيسترينه (موسيقي آلت‌لرينده سسين اوجاليق و قووه‌ت درجه‌سي), يئني بسته‌نيگار آراليق لادينا کئچيد باش وئرير. بورادا موٍوقّتي اينتوْناسييا (لحن) داياغي « مي1 » سسي, يعني توْنيکانين (مايه‌نين, آهنگين, توْنا ماليک اوْلان سسين) تئرسيياسيدير (اوٍچونجو فاصيله‌سي, اوٍچونجو ايختيلافي, اوٍچونجو اينتئرواليدير). 
آرتيق اينسترومئنتال گيريشين بيرينجي خانه‌سينده تترسييا (اوٍچونجو فاصيله, اوٍچونجو اينتئرووال) توْنونون (مي1 سسي) فونکسيوْنال (اساس وظيفه ايله علاقه‌دار, اصله مبتني اوْلان) اهمييتيني گؤروروک (15). 
بونونلا ياناشي مئلودييانين سوْنراکي اينکشافيندا توْنيکانين اوٍست آپاريجي توْنو ـ رئه بئمولون1 روْلو آرتير و اوْ ووْکال پارتييانين اوْرتا کادانسلاريندا (تاماملانمالاريندا, ضربه‌نين يا آهنگين سوْنوندا) يئرلي کؤمکچي ايستيناد توْنو اهمييتيني کسب ائدير. 

بو معنادا فيکريميزي سوٍبوتا يئتيرمک اوٍچون خواننده‌نين ووْکال پارتيياسيندا بير نئچه نوٍمونه‌يه موٍراجيعت ائده‌ک (16a, 16b, 16v). 
باشقا شؤبه‌لرده اوْلدوغو کيمي, بو شؤبه‌نين‌ده ووْکال و اينسترومئنتال (موسيقي آلت‌لرينده ايفا اوْلونان, موسيقي آلت‌لرينده چالماق اوٍچون يازيلميش, هر بير موسيقي آلتي موسيقي آلت‌لرينه اويغون موسيقي) پارتييالاريندا پيلله‌لرينين ده‌ييشکنلييي اؤزونو گؤسترير. ووْکال پارتييادا 8 (توْنيکانين کوينتاسي) و 9 (توْنيکا کوينتاسينين اوٍست آپاريجي توْنو), اينسترومئنتال پارتييادا ايسه 5 (توْنيکانين اوٍست آپاريجي توْنو), همچينين 7 (توْنيکانين کوينتاسي) پيلله‌لري ده‌ييشکنلييه معروض قاليرلار. 

8 پيلله‌نين ده‌ييشکنلييي اوْنون آلچالماسي ايله باغليدير. مثلاﱡ, 8 آلچالميش پيلله a) تئرسييادان کوينتايا (دياتونيک قامادا 5 ـ نجي پيلله‌يه // همين پيلله‌ده بيرينجي پيلله آراسينداکي اينتئروال) سيچراييشلا و اوولکي تئرسييايا پيلله‌واري قاييديشلا (17a, 17b). 
b) کوارتادان (دياتوْنيک قامادا دؤردونجو پيلله. همين پيلله ايله بيرينجي پيلله آراسينداکي اينتئروال) يوٍکسه‌لن کؤمکچي حرکتله (18a, 18b)؛
V)کوينتانين اوٍست آپاريجي توْنوندان لادين تئرسيياسينا ائنه‌ن حرکتلي مئلودييانين (هاوانين, نغمه‌نين, لحنين)سوٍرعتلي پاسساژلاري (اوْتوزايکي‌ليکلر) ايله (19a, 19b) ؛ 
Q) تئرسييادان کوينتانين اوٍست آپاريجي توْنونا يوٍکسه‌له‌ن پاسساژ (کئچيده‌ر, بؤلوک‌لر, تيکه‌لر, قوْللار) حرکتينده‌ن سوْنرا اوولکي تئرسييايا (فاصيله‌يه, اينتئروالا) قاييديشدا ائنه‌ن پاسساژلارلا (بو پرييوْم تکجه اينسترومئنتال پارتييادادير) (20) عمله گلير. 
يوخاريداکي 20 سايلي نوٍمونه‌ده بيز 8 پيلله‌نين آلچالماسي و 9 پيلله‌نين يوٍکسلمه‌سي ايله 8 پيلله‌ده آرتيلميش سئکوندان (آرديجيليقيندان, سسلرين موٍعين ايزينه گئتمه‌سينده‌ن) سوْل بئموْل ـ ليابئکار) يارانماسيني يوٍکسه‌لن, همده ائنه‌ن حرکتده گؤروروک. 
بو شؤبه‌نين ايکينجي کوپلئتين (شعر ماهني‌سي ايکي, دؤرد يادا آرتيق ميصراع‌لاردان عيبارت اوْلان شعر قطعه‌سي, بند, بؤلومون) مئلوديياسينداکي (هاواسينداکي, نغمه‌سينده‌کي, لحنينده‌کي) 8 پيلله‌ده آرتيريلميش سئکوندا (آرديجيليقيندا, سسلرين موٍعين ايزينه گئتمه‌سينده) هم يوٍکسه‌لن حرکتده (21) ؛ 
همده توْنيکا کوينتاسينين اوٍست آپاريجي توْنوندان (« ليا » سسي) توْنيکانين کوينتاسينا (« سوْل بئمول » سسينه) ائنه‌ن پيلله‌واري حرکتده عمله گلير (22). 
دئمه‌لي, 9 پيلله‌نين (توْنيکا کوينتاسينين اوٍست آپاريجي توْنو) يوٍکسلمه‌سي 8 پيلله‌نين آلچالماسي ايله علاقه‌داردير. تکجه بير ده‌فه ـ ايکينجي کوپلئتين (شعر ماهني‌سي ايکي, دؤرد يادا آرتيق مصراع‌لاردان عيبارت اوْلان قطعه, بند) اوولينده‌کي اينسترومئنتال گيريشده ( 23a),
سو‌نرا ايسه ايکينجي کوپلئتده (23b), 
8 پيلله‌نين ناتورال حالا (سوْل بئکار) کئچمه‌سي ايله تريتوْن (23b) يارانيرکي, بودا نه آذربايجان خالق, نه‌ده شيفاهي عنعنه‌لي پروفئسسيوْنال (پئشه‌کار) موسيقي اوٍچون سجييه‌وي (اؤزه‌ل‌ليک, خصوصيت, خاص اوْلماق) دئييل. 

بيز اوْنودا دئيک کي, « بسته ـ نيگار » شؤبه‌سينين مئلوديياسي بوْيو 9 پيلله‌لي يوٍکسلميش شکيلده سسلنديريلر. 

5 پيلله‌نين (توْنيکانين اوٍست آپاريجي توْنو) ده‌ييشکنلييي اوْنون يوٍکسلمه‌سي ايله باغلي اوْلاراق (رئه بئکار 1), آنجاق اينسترومئنتال موغام پارتيياسيندا کئچير. بو کيفييته « چاهارگاه » موغام ـ دستگاهينين و اوْنون تصنيف و رنگلرينده نادير حاللاردا راست گلينير. 

توْنيکانين اوٍست آپاريجي توْنونون يوٍکسلمه‌سينه (5 پيلله) « بسته ـ نيگار » شؤبه‌سينده جمعي بير ده‌فه ـ مئلوديک (هاوا, نغمه, لحن) حرکتين يوخارييا دوْغرو گئديشينده باش سسلي پاسساژ (اوْتوزايکي‌لر) ـ « باغلاييجيدا » تصادوٍف ائديريک. بو پاسساژ(کئچيد, بؤلوک, تيکه, قوْل) ووْکال ـ اينسترومئنتال کوپلئتده تار و کامانچانين موٍشاييعتينده وئريلميشدير (24). 
« بسته ـ نيگار » شؤبه‌سينده تئرسييا (اوٍچونجو فاصيله, اوٍچونجو اينتئروال) سفئراسي (محيط, ساحه, شار, هندسي شکلي, توْپ کيمي اوْلان) مئلودييا بوْيو موٍهوم اهمييته ماليک اوْلماغينا باخماياراق اوْ, چاهارگاه لادينين توْنيکاسينا (مايه‌سينه, توْنو ماليک اوْلان سس, آهنگينه) قاييتماقلا تاماملانير. بو قاييديشدا سجييه‌وي (اؤزول‌ليگي, خصوصيتي, خاصليغي) کادانس (تاماملانما, ضربه‌نين يا آهنگين سوْنو) ائپيزودو (رنگلر) ايشله‌نيرلرکي, آذربايجان موسيقي‌چي‌لري اوْنا « آياق » آدي وئرميشلر (25a, 25b) 
« بسته ـ نيگار » شؤبه‌سينين سس سيراسي بودور :

a) ووْکال پارتييا (26a),
b) اينسترومئنتال پارتييا (26b). 
« چاهارگاه » موغام ـ دستگاهينين « بسته ـ نيگار » (NO5) شؤبه‌سينده‌ن سوْنرا b سايلي نؤمره ايله تصنيف و اوْندان سوْنرا ايسه ايکي « رنگ » ين موسيقي ماتئريالي (ماده‌لي) شرح اوْلونور. 

بو موسيقي نؤمره‌لرينين سس سيراسي آشاغيداکي‌دير (27a, 27b, 27v). 
يئري گلميشکن اوْنودا دئيک کي, يوخاريداکي موسيقي نؤمره‌لينده پيلله‌لرين ده‌ييشکنلييي « بسته ـ نيگار » موغام شؤبه‌سي ايله سيْخ باغليدير. پيلله‌لرين ده‌ييشکنلييي هر ايکي حالدا عيني شرايط‌ده باش وئردييي اوٍچون بيز همين اوٍچ نؤمره‌نين تحليلي اوٍزه‌رينده دايانميريق. محض بو اوٍچ نؤمره‌ني « بسته ـ نيگار » شؤبه‌سينين اوْبرازلي ـ اينتوْناسييا (لحن) سفئرالي اينکشافينين منطيقلي يئکونو (نتيجه, تاماملانماق, مجموع, جمع) کيمي سجييه‌لنديرمک اوْلور. 

« حاصار » شؤبه‌سي (NO7) خاراکتئر (خصوصيت, سجييه‌وي, کيفييت) اعتيباريله اوْندان اوول سسله‌نه‌ن « بسته ـ نيگار »لا تضادليدير. چوٍنکي, « حاصار » شؤبه‌سي تئمپئرامئنتالي (شوقولو, هوسلي, دويغولو, هيجانلي), جوْشقون سجييه‌ليدير. سانکي, هوٍجوم خاراکتئريني (خصوصيتلي, سجييه‌وي, کيفييتلي) کسب ائدير. 
قئيد ائده‌ک کي, « حاصار » تارين شاه پرده‌سينه دوٍشور. بئله کي, شؤبه‌نين مئلوديک (بيرپارچاکي, بيرآهنگه علاوه اوْلونور) اينکشافي بوٍتونلوکله بو پرده‌يه ايستيناد اوْلونور. 
« حاصار » شؤبه‌سينده مئلوديک حرکت توْنيکانين (مايه‌نين, آهنگين, توْنا ماليک اوْلان سسين) کوينتاسينا (دياتونيک قامادا 5 ـ نجي پيلله // همين پيلله‌ده بيرينجي پيلله آراسينداکي اينتئروال) (سوْل1) يؤنه‌لديلميشدير. بو پيلله آرتيق شؤبه اوٍچون ايستيناد پيلله‌سي اوْلور. بيز بونو اوول شؤبه‌نين اينسترومئنتال گيريشينده, سوْنرا ايسه ووْکال پارتيياسينين موسيقي ماتئرياليندا (ماده‌سينده) اوْنون واريانتلي (بير شئيين باشقا شکلي, بير آهنگين, ناغيلين باشقا جوٍر اجراء اوْلماسي) تکراريني موٍشاهيده ائديريک (28). 
بئله‌ليکله, « حاصار » شؤبه‌سينده کوينتا توْنونا تام موْدوليياسينا (بير لاددان (گامادان) 
آيري لادا کئچمک) عمله گلير. و بو توْندا شؤبه‌نين مئلوديياسي بيتير. کوينتا « حاصار » اوٍچون بير نؤوع توْنيکا (مايه, آهنگ, توْنا ماليک اوْلان سس) اهمييتيني کسب ائدير. 

« حاصار » شؤبه‌سينه 3 کوپلئت (بند, شعر ماهني‌سي ايکي دؤرد يا آرتيق مصراعلاردان عيبارت اوْلان شعر قطعه‌سي) داخيلدير. هر کوپلئتده ايسه پيلله‌لرين يئني ـ يئني خروْماتيکلشمه‌سينه (الين ياريم توْندا اوٍسته قالخماسي و يا ائنمه‌سي) تصادوٍف ائديريک. مثلاﱡ, بيرينجي کوپلئتده 2 پيلله (توْنيکانين آلت تئرسيياسي ـ « مي بئمول » سسي) خروْماتيکله‌شير. اوْ, ياريم توْن يوٍکسه‌ليرمي بئکار (باخ : نوٍمونه NO28). بئله خروْماتيکلشمه علاوه لاد اوْلان چاهارگاهين ايکينجي نؤوع اوٍچون سجييه‌ويدير. بورادا آلت تئتراخوْرد (دؤرد نوْت کي ميزانلاري ياريم اوْکتاو اوْلا, بيرينجي و سوْنونجو نوْت ميزانينين آراسي) توْن ـ توْن ـ ياريم توْن قورولوشونا ماليکدير. ايکينجي کوپلئتده توْنيکانين اوٍست آپاريجي توْنونون ده‌ييشکنليييني (ليا بئکار ـ ليا بئمول) گؤروروک. 
توْنيکانين کوينتاسي ايسه مئلودييانين ائنه‌ن و يوٍکسه‌له‌ن حرکتينده خروْماتيکله‌شير (رئه بئکار ـ رئه بئمول) (29). 
اوٍچونجو کوپلئتده توْنيکانين اوٍست آپاريجي توْنونون ده‌ييشکنلييينه (ليا ـ بئکار ـ ليا بئمول) شؤبه‌نين کادانسينداکي (تاماملانماداکي, ضربه‌نين يا آهنگين, سوْنونداکي) ائنه‌ن حرکتلي پاسساژلاردا (کئچيده‌ر, بؤلوک‌لر, تيکه‌لر, قوْللار) راست گليريک (30). 
« حاصار » موغام شؤبه‌سينين سس سيرالاري آشاغيداکيلاردير (31a, 31b). 
a) ووْکال پارتيياسي (31a). 
b) اينسترومئنتال پارتييا (31b). 
« رنگ » (NO8) شؤبه‌ني تاماملايير. اوْ, « حاصار » شؤبه‌سينده اوْلدوغو کيمي توْنيکانين کوينتا (آهنگين دياتوْنيک قاميندا 5 ـ نجي پيلله‌سي // همين پيلله‌ده بيرينجي پيلله آراسينداکي اينتئروال) توْنونا (سوْل1) ايستيناد ائدير. اوْنون سس سيراسي دوْ ـ چاهارگاه لادينين اساس سس سيراسينين کوينتا (دياتوْنيک قاماد 5 ـ نجي پيلله // همين پيلله‌ده بيرينجي پيلله آراسينداکي اينتئروال) توْنالليغينداکي (سوْل چاهارگاه) سس سيراسينا اويغون گلير (32). 
« چاهارگاه » دستگاهينين اساس شؤبه‌لرينده‌ن بيري « موٍخاليف » (NO9) ضيدّ, اويغون اوْلمايان معناسيني داشييير. ماراقليديرکي, بو معنا « موٍخاليف » ين موسيقي مضمونو اعتيباريله « چاهارگاه » دستگاهيندا توتدوغو مؤوقئيه‌ده چوْخ اويغوندور. دوْغروداندا, « حاصار » دان سوْنرا « موٍخاليفه » کئچدي موٍعين معنادا ائشيتمه‌ده اينتوْناسييا (لحن) ضيدّلييي, کوْنتراستليق (تضاد, ضيدّييت) ائففئکتي (تأثير) يارادير. ائله شؤبه‌نين ايکي نوْتلاريندان بو جهت قاباريق شکيلده حيس اوْلونور. شؤبه‌نين محض بو کيفييتي اوْنو باشقا اساس شؤبه‌لرينده‌ن فرقله‌نديرير. 
بونونلا ياناشي اوْنودا دئمه‌ليييک کي, « موٍخاليف »ين اوْخونوب ـ چالينماسيندا هيجان, موٍباريزليک روحودا اؤزونو نوٍماييش ائتديرير. 
نظري جهتده‌ن « موٍخاليف » شؤبه‌سينده 9 يوٍکسلميش پيلله (ليابئکار) داياق پرده‌‌سينده چئوريلير. بونونلا علاقه‌دار بو پيلله‌نين فونکسيياسي (اساس وظيفه ايله علاقه‌دار اصله مبتني اوْلان, ايشله‌مه‌سي)دا ده‌ييشير. اگر بو پيلله (ليا بئمول) چاهارگاه لادينين توْنيکا کوينتاسينين اوٍست آپاريجي توْنو فونکسيياسيني داشيييرديسا, همين پيلله‌نين يوٍکسلمه‌سي ايله (ليابئکار) بو پيلله توْنيکا اوْکتاواسينين آلت مئديانتاسينا (اوٍچونجو قام کي 5 ـ نجي نت و مايه‌نين آراسيندادي) چئوريلير. 

آرتيق موٍقدّه‌مه خاراکتئرلي اينسترومئنتال حيصّه‌نين اوولينده تئرسييادان (مي1) توْنيکا اوْکتاواسينين آلت مئدييانتاسينا (ليا1) يوٍکسه‌لن ـ ائنه‌ن حرکت و سوْنونجويا (ليا1) کادانس (تاماملانما, ضربه‌نين يا آهنگين سوْنو) ديقّتي جلب ائدير (33). 
بئله‌ليکله, « موٍخاليف » موغام شؤبه‌سينين بوٍتون موسيقي جوٍمله‌لرينين کادانسلاريندا چاهارگاه لادينين 9 يوٍکسلميش پيلله‌سينين (ليابئکار1) اينتوْسييا (لحن) موٍحيصلي فعال شکيلده داوام اوْلونور. 

بو شؤبه‌نين ايکينجي کوپلئتينده‌کي (بندينده‌کي, بؤلومونده‌کي) ووْکال پارتييادا مئلودييا يوخاري تئسسيتورايا (بير سسين خصوصيت‌لريني تعيين ائده‌ن توْنلار, هر هانسي بير موسيقي اثرينده‌کي سسلرين, سسي و يا موسيقي آلت‌لرينده ديياپازونون دوٍزولوشو) اينکشاف ائدير. بئله کي سس سيراسينين 5 و 6 پيلله‌لرينين بير اوْکتاوا يوخاري کئچيريلمه‌سي (رئه بئمول2 مي بئکار2) نتيجه‌سينده چاهارگاه لادينين سس سيراسي يوخاري تئسسيتورايا کئچيد حئسابينا گئنيشله‌نير (34). 
اينسترومئنتال پارتييا ايسه بيرينجي و کيچيک اوْکتاوانين موٍخاليف رئگيسترلريني (موسيقي آلت‌لرينده سسين اوجاليق و قووه‌ت درجه‌سي) احاته ائدير. بيز بو علامتي اينسترومئنتال پارتييانين سس سيراسيندا آيدين گؤره بيله‌ريک (35). 
« موٍخاليف » شؤبه‌سيني اوْنا عاييد « تصنيف» (NO10) يئکونلاشديرير (نتيجه‌لشديرير). بو تصنيفين سس سيراسي دئتسيما (دوٍز, راست, مستقيم, عمودي) دياپازونونو (کؤک ميزاني, سس گؤزه‌ل‌ليگي, ووٍصعتيني, سس يئتمه‌سي, سس بيرلشمه‌سي) احاته ائدير (36). 
9 پيلله‌نين (توْنيکا اوْکتاواسينين آشاغي مئديانتاسي) خروْماتيکلشمه‌سي ماراقليدير. بو پيلله ياريم توْن آلچالميش (ليابئمول) شکيلده ايفا اوْلونور. 

« موٍخاليف تصنيفي » بير اوْکتاوا يوخارکي توْنيکادا (دو2) تاماملانير. 

بو کيفييت نه ايله علاقه‌داردير ؟ چوٍنکي, « موٍخاليف »ده‌ن سوْنرا تنتعنه‌لي خاراکتئرلي کولميناسييا (آهنگده ان اوجا نوقطه) شؤبه‌سي اوْلان « ضربي ـ منصورييه » گلير. اوْدا چاهارگاه لادينين بير اوْکتاوا يوخاري کئچيريلمه‌سي اساسيندا قورولموشدور. اوْنودا دئيک کي, « تصنيف » ين (NO10) سوْن کوپلئتي (قطعه‌ني, بندي) « ضربي ـ منصورييه » اوٍچون بير نؤوع موٍقدّه‌مه اهمييتيني گؤرور. 
ضربي ـ موغام سؤزونون معناسي اينسترومئنتال ـ ووْکال موغاملارين ايفاسي زاماني خواننده‌ني موٍشاييعت ائده‌ن اينسترومئنتال آنسامبلين (گروه, ييغوا) ترکيبينده ضربلي آلت‌لري بؤيوک يئر وئريلمه‌سي ايله علاقه‌داردير. بو اينجيلرده سربست اؤلچولو ووْکال ايمپروْويزه (حاضيرلاشما, شعر, نطق سؤيله‌مه, هاوا اوْخوما, آهنگ چالما, بديهه‌سازليق) مئتريک (اؤلچو اساسلانان, ميقياسا مبتني اوْلان) جهتده‌ن دقيق اؤلچولو, اوْستيناتالي (آماج موتيو, داياق, تکرلي, تاپيش, تاياد, داوام) اينسترومئنتال موٍشاييعت فوْنوندا (يوْلداشليق ائده‌ن نوْت) کئچير. ضربي ـ موغام بوْيو ووْکال ـ اينسترومئنتال ائپيزودلار (رنگلر) اينسترومئنتال ائپيزودلارلا آرديجيل‌لاشير. بيزه « منصور » سؤزونون ـ قَلَبه چالميش, منصور جنگاوه‌رين آدي ايله آدلانماسيدا معلومدور. محض بو معنا « منصورييه » نين موسيقي مضمونونون اساسيني تشکيل ائدير. اوْنون موسيقي‌سي قهرماني هاواسينا بنزه‌يير. 
« منصورييه » ضربي ـ موغامي «چاهارگاه » دستگاهي داخيلينده کولميناسييا (آهنگده ان اوجا نوقطه) شؤبه‌سي کيمي ايفا اوْلونماقلا ياناشي, موٍستقيل اثر سجييه‌سينده‌ده خواننده و سازنده‌لريميز طرفينده‌ن ايفا اوْلونور. 
اوْنودا قئيد ائده‌ک کي, بو ضربي ـ موغام چاهارگاه لادينا اساسلانديغي اوٍچون اوْنو خواننده‌لر کولميناسييا شؤبه‌سي وظيفه‌سيني يئرينه يئتيره‌ن تَمتَراقلي, موٍباريز, قهرماني خاراکتئرلي حيصّه کيمي « چاهارگاه » موغام ـ دستگاهينا علاوه ائتميشدير
. 

« منصورييه » شؤبه‌سينده موسيقي اوْکتاوا دياپازونوندان (کؤک ميزانيندان, سس گؤزه‌لليگينده‌ن, سس يئتمه‌سينده‌ن, سس بيرلشمه‌سينده‌ن) بوٍتؤو شکيلده ايستيفاده‌يه اساسلانميشدير. بو ضربي ـ موغامين لاد سس سيراسي اوْنون ايستيناد پيلله‌لرينه خروْماتيک‌لشديريلميش گؤمکچي سسلرين علاوه ائديلمه‌سي حئسابينا زنگينلشميشدير. 
a) ووْکال پارتييادا (37a) 
b) اينسترومئنتال پارتييادا (37b) 
« منصورييه » شؤبه‌سينده « مايئيي ـ چاهارگاه » ين اينتوْناسييا (لحن) ماتئريالي (ماده‌لي) بير نؤوع واريانت (بير شئيين باشقا شکلي, بير آهنگين, ناغيلين باشقا جوٍر اجراء اوْلماسي) شکلينده وئريلير
. 

« منصورييه » حيصّه‌سينده « بالي ـ کبوتر »ده‌ن فرقلي اوْلاراق چاهارگاه لادينين آراليق لادلارينادا اؤتري کئچيدلر مؤوجوددور. بئله اؤتري کئچيرلر اوول تحليل ائتديييميز « موٍخاليف » و « بسته ـ نيگار »ين اينسترومئنتال و ووْکال ـ اينسترومئنتال حيصّه‌لرينده عمله گلميشدير. مثلاﱡ, موٍخاليف آراليق لادي « d » اينسترومئنتال ائپيزودوندا (رنگلرينده), چاهارگاه لاديندا اوْلان 9 يوٍکسلميش پيلله‌سينه (« ليا بئکار » سسي) کئچمه‌سي ايله اوٍزه چيخميشدير. 
يوخاريدا قئيد ائتديييميز کيمي, اوْنون داياق پيلله‌سي چاهارگاه لادينين يوٍکسلميش 9 پيلله‌سي ساييلير, يعني « ليابئکار » سسي (38). 
موٍخاليف آراليق لاديندان اساس چاهارگاه لادينا کئچيد محض مئلودييانين (هاوانين, نغمه‌نين, لحنين) يوٍکسلميش 9 پيلله‌سينده‌ن (« ليابئکار » سسي) چاهارگاه لادينين آشاغي توْنيکاسينا (دوْ1) دوْغرو سئکونسييالي (هر هانسي بير موْتيوين, قالخان يا ائنه‌ن گاممانين موٍخاليف پيلله‌لرينده تکراري) حرکت واسيطه‌سيله باش وئرير (39). 
بسته ـ نيگار آراليق لاديندان مئلودييانين (هاوانين, نغمه‌نين, لحنين) اووه‌ل يوٍکسک رئگيسترينده (موسيقي آلت‌لرينده سسين اوجاليق و قوٍوه‌ت درجه‌سي) ووْکال ـ اينسترومئنتال « d » ائپيزودوندا (زنگلر) (40) ؛ 
سوْنرا ايسه « ğ (غ) » اينسترومئنتال حيصّه‌ده اوْلونور (41).
ووْکال ـ اينسترومئنتال ائپيزوددا (رنگلر, بؤلوم, قطعه) بسته ـ نيگار آراليق لاديندان چاهارگاهين اوْکتاواسينا موْدولياسييا (بير لاددان (قامدان) آيري لادا کئچمک) کئچيدي توْنيکا اوْکتاواسينين اوْکتاواسينا (« دو »2 سسي) مئلودييانين پرئديوْملو (مکثلي, جوٍمله‌نين سوْنو, دايانيش) ائنه‌ن حرکتيله باش وئردييي حالدا (42). 
اينسترومئنتال حيصّه‌لرده ايسه مئلودييانين کوينتاسيندان چاهارگاه لادينين اوٍست توْنيکاسينا سئکوئنسييالي حرکتله مئيدانا چيخير (43). 
« منصورييه » حيصّه‌سي گئنيشلنميش کوْدا ايله تاماملانير. بو ووْکال ـ اينسترومئنتال ائپيزود (رنگ, بؤلوم) اووه‌للر راستلاشديغيميز لاد کوْمپونئتلريني (ترکيب‌لري, بيرلشمه‌لري) جملشديرير. ائپيزود چاهارگاه لادينين 9 يوٍکسلميش پيلله‌سينه (« ليابئکار ») ايستيناد اوْلونموش آراليق لاد ـ موٍخاليفله باشلايير (باخ : بيرينجي موسيقي دوٍزومونه) (44).
بوندان سوْنرا بسته ـ نيگار آراليق لادينا موْدولياسييا (ده‌ييشيک‌ليک, کئچيد) باش وئرير. بو زامان ايستيناد پيلله‌سي محض دوْ چاهارگاهين تئرسيياسي (مي1) اوْلور (45). 
تئرسييا توْنو اطرافيندا گزيشمه تئرسييا لادينا ماليک بسته ـ نيگاردا اساس لاد اوْلان چاهارگاها موْدولياسييا (ده‌ييشيک‌ليک, کئچيد), عاده‌ته‌ن, « چاهارگاه » موغام ـ دستگاهيندا اوْلدوغو کيمي مئلودييانين يوٍکسک تئسسيتورالي (بير سسين خصوصيت‌لريني تعيين ائده‌ن توْنلار, هر هانسي بير موسيقي اثرينده‌کي سسلرين, سس و يا موسيقي آلت‌لرينين دياپازونون دوٍزولوشو) رئگيسترينده‌ن آشاغي ايستيقامته ائنه‌ن پروسئسين (گئديشين, جريانين) يوْلو ايله اوْلور. 

بو حالدا سئکوئنسييا (سسلرين موٍعين ايزينه گئتمه‌سي, آرديجليق) عمله گلير و اوْ, « چاهارگاه » موغام ـ دستگاهينين « ضربي ـ منصورييه » حيصّه‌سينده اؤز تجسوٍمونو تاپير (46). 
مئلوديکا

1 ـ موسيقي تئماتيزمي
بوندان اوولکي فصيلده گؤستريلدييي کيمي « دؤردونجو لاد » آ (a) اساسلانير. اؤزدوه 2 (توْنيکانين آلت تئرسيياسي), 5 (توْنيکانين اوٍست آپاريجي توْنو) و 9 (توْنيکا کوينتاسينين اوٍست آپاريجي توْنو) پيلله‌لرين ياريم توْن آلچالماسي ايله يارانان سس سيراسيندان عيبارتدير. بونونلادا « چاهارگاهين » اساس موغام مؤوضوسو (تئماتيزمي) موٍعين ائديلير. 
بو موغام اؤزونده 11 شؤبه‌ني جملشديرير. اوْنلاردان « درآمد چاهارگاه », « بالوٍ ـ کبوتر », « بسته ـ نيگار », « حاصار », « موٍخاليف », « ضربي ـ منصورييه » اساس موغام شؤبه‌لريدير, قالانلار ايسه علاوه نؤمره‌لر ـ تصنيف و رنگلردير کي, اوْنلار لاد ـ مؤوضوع جهتده‌ن اوْندان اووه‌ل سسله‌نه‌ن موغام شؤبه‌لري ايله سيْخ باغليدير. بونونلا ياناشي تصنيف و رنگلر اؤزونده يئني عوٍنصورلده ياراديرلار کي, نتيجه‌ده موغام شؤبه‌سينين مؤوضوع مضمونونون حوٍدودلاري داهادا گئنيشله‌نير. بو نؤمره‌لرده ريتميک فاکتوردا بؤيوک روْل اوْينايير, مئلوديکاني (هاوالي, نغمه‌لي, لحني) جيددي قليبه سالير. بئله‌ليکله, مئلوديکانين (هاوانين, نغمه‌نين, لحنين) اينکشافيندا ديناميزم (تيره‌نيش, ايتيليخ, سوٍره‌ک, دئورام, داورانيش, گئديش) داهادا آرتير. دئديکلريميزي عياني نوٍمونه‌لرله سوٍبوتا يئتيره‌ک. 

ايلک ـ شؤبه ـ اينسترومئنتال باشلانيش اوْلان « درآمد » موغام دستگاهين باش موسيقي مؤوضوسونو (تئماسيني) تشکيل ائدير. بو مؤوضوع نوْتا دياپازوْنو (گئنيشليغي, گئديشي, کؤک ميزاني) (s1 – a2) چرچيوه‌سينده‌دير. 
باش مؤوضوع ريتميک باخيمدان دقيق شکيلده (2/4) اوْکتاوالارلا شرح اوْلونور. بورادا اوْن آلتي‌ليقلارلا و بعضي سککيزليکلرله حرکت اساس آپاريجي عاميليدير (47). 
بو موسيقي مؤوضوسو اينکشاف عوٍنصولرينه ماليکدير : بونلار ائنه‌ن و يوٍکسه‌لن سئکوينسييالاردير (48a , 48b). 
يوخاريداکي موسيقي دوٍزومو بيرينجي بؤلمه‌نين تاماملاييجي کوليمينسييا (آهنگده ان اوجا نوقطه) حيصّه‌سيني حاضيرلايير (49). 
ايکينجي بؤلوم ـ « بالوٍ کبوتر » ايلک ايري حجملي ووْکال اينسترومئنتال شؤبه‌دير, عاده‌تده‌ن « مايئيي چاهارگاه » آدلانير. دئمه‌لي, اووه‌لکي فصيلده قئيد ائتديييميز کيمي « بالوٍ ـ کبوتر », « چاهارگاه » موغام ـ دستگاهيندا « مايئيي ـ چاهارگاهين » فونکسيياسيني (اساس وظيفه ايله علاقه‌دار اوْلان, اصله مبتني اوْلان) يئرينه يئتيرير. 

بو شؤبه بؤيوک حجملي گيريشله آچيلير و چاهارگاه لادينين عوٍنصورلريني اؤزونده عکس ائتديرير. لاکين لاد ـ اينتوْناسيياخاصييتي اعئتيباريله اوْلان سئچيلير. بئله کي, گيريشده 2 پيلله (توْنيکانين آلت تئرسيياسي) يوٍکسلميش شکيلده وئريلميشدير. همين پيلله بير قده‌ر سوْنرا ووْکال پارتييادا تاپيلير. بو عوٍمده خوٍصوصييت اوْنو چاهارگاهين ايکينجي نؤوونه عايد ائتمه‌يه اساس وئرير. 
اوْنودا دئمک کي, بو لاد خوٍصوصييتي مئلودييايا طراوت آشيلايير و « چاهارگاه » موغام دستگاهين مئلوديک (بير پارچاکي, بير آهنگه علاوه اوْلونور) اينکشافي اوٍچون تضادليغي زمين يارادير. محض بو لاد خوٍصوصييتي موغام دستگاهين باش مؤوضوسو ايسه سيْخ باغليليق نتيجه‌سينده عوٍموميليکده بؤلمه‌نين تئماتيزميني (مؤوضوسونو) بير نؤوع فوْرمالاشديرير (50). 
اوْندان سوْنرا سسلنديريله‌ن ـ « تصنيف » (NO3) اينتوْناسييا (لحن) جهتده‌ن ايستر بيرينجي (« چاهارگاه درآمدي »), ايسترده ايکينجي (« بالوٍ ـ کبوتر ») شؤبه‌لرينه ياخيندير. اگر اوْنون مئلوديک جوٍمله‌سي آشاغي رئگيسترده, توْنيکانين اطرافيندا بئشينجي آلچالميش پيلله‌نين (« رئه بئمول » سسي) گزيشمه‌سيله يارانيرسا (51). 

تصنيفين اينسترومئنتال باغلاييجيسيندا آرتيق آشاغي رئگيسترده 9 اکسيلميش پيلله (ليابئمول) مئيدانا چيخير. بئله خروْماتيک‌لشمه‌يه بيز اوولکي شؤبه‌ده تصادوٍف ائتمه‌ميشديک (52). 
ايکينجي موسيقي جوٍمله‌سي و (V) اوْنونلا ماراقليدير کي, اوْندا 9 پيلله (« ليا » بئمول سسي) هم يوٍکسلميش, همده دياتوْنيک شکيلده اؤزونو گؤسترير (53). 
دؤردونجو نؤمره ـ « رنگ » تئماتيک (مؤوضوع) جهتده‌ن باش مؤوضونو اينکشاف ائتديرير و يئني لاد عوٍنصوروده بورادا اؤزونو بوٍروزه وئرير. بو, توْنيکانين آلچالميش کوينتاسي ـ 8 پيلله‌دير کي, (سوْل بئمول), سوْنرا اوْ ناتورال (دوْغال, طبيعي) سوْل بئکار ايله عوض اوْلونور (54). 
بيز اوْنودا دئيک کي, بو يئني خروْماتيک عوٍنصور اوْندان سوْنرا گلن بئشينجي ووْکال ـ اينسترومئنتال شؤبه ـ « بسته ـ نيگار »دا خوٍصوصي اهمييت داشييير. عوٍموميليکده ايسه بو شؤبه يئني مؤوضو اوٍزه‌رينده قورولموشدور. و بورادا تئرسييا (اوٍچونجو فاصيله, اوٍچونجو اينتئروال) توْنو اوْلان (« مي ») سسي دئمک اوْلور کي, سوْنا قده‌ر آپاريجي مؤوقه توتور. بو اصلينده آراليق تئرسييا لادينا کئچيددير (باخ, نوٍمونه NO15) 
گئتديکجه مئلودييانين دياپازوْنو گئنيشله‌نير, ايستر 9 يوٍکسلميش (« ليا بئکار »), ايسترسه‌ده 9 ناتورال (« ليا بئمول ») پيلله‌لر مئيدانا چيخير (55). 
شؤبه‌نين سوْنونداکي کادانسدا مئلودييانين ايکينجي نؤولو « دوْ » چاهارگاه لادينا قاييديشي باش وئرير (56). 
« تصنيف » (NO6) « چاهارگاه » موغام دستگاهينين باش مؤوضوسونون ماتئريالي (ماده‌لي) اساسيندا قورولور و اوْندان اووه‌لکي « بسته ـ نيگار » (NO5) شؤبه‌سينين سوْن حيصّه‌سينين بير نؤوع داواميدير (57). 
« حاصار » شؤبه‌سي (NO7 ) ده و اوْندان سوْنرا گلن « رنگ » (NO8) چاهارگاه لادينين دوْميناتا توْنالليغي (اوْرتا ديره‌ح سسلنمه, نومايان سسلنمه) سوْل1 ايستيفاده اوْلونور. مئلودييا اعتيباريله دوْ چاهارگاهين اساس مؤوضوسو ايله سيْخ باغليدير و اصلينده بير نؤوع اوْنون کوينتا يوخاري ترانسپوْزيسيياسيدير (موسيقي اثريني بير توْندان باشقا توْنا کئچيره‌ن). اساس فرق موسيقي مؤوضوسونون ريتميک جهتده‌ن ايشله‌نيلمه‌سي, فاکتورا جهتده‌ن ايسه داها آرتيق تکميل‌لشديريلمه‌سي (باخ, نوٍمونه NO28), همچينين يوٍکسک تئسسيتورادان (بير سسين خصوصيت‌لريني تعيين ائده‌ن سسلرين, سسي و يا موسيقي آلت‌لرينده ديياپازونون قورولوشو) ايستيفاده کيمي مزييت‌لر نتيجه‌سينده بعضي خواننده‌لر بو شؤبه‌نين تکنيکي باخيمدان موٍرکّب‌ليييني نظره آلاراق اوْنو بئواختا سالير, ايفا ائتمه‌يره‌ک بير باشا سوْنراکي شؤبه‌يه کئچيرلر. 
بير بو شؤبه‌يه عايد بير اساس علامتي‌ده قئيد ائده‌ک. بو, شؤبه‌نين اينسترومئنتال آراچالغيسيندا کانوْنلو (ياسالي, قانونلو, قايدالي) ايميتاسييا (يانسيلاما, بنزه‌تمه) ائلئمئنتلرينين (عوٍنصورلرين, اساسلارين, مجازاﱡ, يوْللارين) يارانماسيدير. البّته, آذربايجان موغاملاري اوٍچونده کانوْنلو ايمتياسييا چوْخ سجييه‌ويدير (اؤزه‌لليکيدير, خوصوصيتيدير, خاص اوْلماقيدير). بو شؤبه‌ني يئکونلاشديران (نتيجه‌لنديره‌ن) علاوه نؤمره ـ « رنگ » (NO8)ده ائله « سوْل » چاهارگاه توْنالليغيندا ايفا اوْلونور. بو رنگ 6/8 اؤلچوسونده و رقص خاراکتئرينده‌دير. سوْنراکي موغام شؤبه‌سي اوْلان « موٍخاليف » (NO9)ين بوندان اووه‌ل ـ « لاد اساسي » پاراقافيندا گؤستريلدييي کيمي, 9 پيلله‌سي (کوينتانين اوٍست آپاريجي توْنو) يوٍکسلميش دوْ چاهارگاه لاد توْنالليغيندا, « ليا بئکار » توْنيکالي (مايه‌لي, توْنا ماليک اوْلان سس, آهنگلي) آراليق موٍخاليف لادينا قورولموشدور. بو شؤبه‌نين ايفاسي تئکنيکي جهتده‌ن چتين و موٍرکّب‌دير. شؤبه هم پوْليفونيک (چوْخ سسلي) عوٍنصورلري (کانوْنلو ائلئمنتلر), همده خواننده پارتيياسيندا اينکشاف ائتميش ووْکاليزلري اؤزونده عکس ائتديرير. 

« موٍخاليف » شؤبه‌سينين تئماتيک (تئمالار, مؤوضوعلار) ماتئريالي (ماده‌لي) يئنيدير و بورادا تئکنيکي باخيمدان ووْکال فيوْريتورلارين (يعني, زنگوله‌لرين) ايشله‌نيلمه‌سي موٍرکّب سجييه داشييير (58 ). 
شؤبه‌نين اوْرتا بؤلمه‌سينده خواننده‌نين پارتيياسيندا چاهارگاه لادينين 5 آلچالميش پيلله‌سي (رئه بئمول2) مئيدانا چيخير. بونونلادا « چاهارگاه » موغام دستگاهينين تاماملاييجي کولميناسييا شؤبه‌سي ـ « ضربي ـ منصورييه » حاضيرلانير. دئديکلريميزي بيز خواننده‌نين ووْکال پارتيياسيندا آيدين گؤره بيلريک (59). 
تحليل ائتديييميز « موٍخاليف » شؤبه‌سينين بوٍتون لاد خوٍصوصييت‌لري اوْندان سوْنرا گلن و شؤبه‌ني يئکونلاشديران (نتيجه‌لشديره‌ن, جمع‌لشديره‌ن, تاماملاشديران) « تصنيف » (NO12 )ده ساخلانير. لاکين بوراداکي مئلودييا چوْخ ساده شکيلده‌دير. بو علامت « چاهارگاه » موغام دستگاهينين ايفاسيندا موٍعين تضادليق آشيلايير (60). 
آذربايجان موغام ـ دستگاهلاريندا اوْلدوغو کيمي, يوخاريداکي نؤمره‌نين‌ده سوْن دؤنمه‌سينده اوْندان سوْنرا گلن موغام شؤبه‌سينه موْدولياسييا وار. بئله کي, حاضير کي نوٍمونه‌نين ـ 12 سايلي « تصنيف »ين مئلوديياسي « دوْ » چاهارگاه موغام دستگاهينين اساس توْنالليغينا موْدولياسييادان (ده‌ييشيک‌ليک, کئچيد) عيبارتدير. اوْنودا قئيد ائتمک ماراقليدير کي, ووْکال پارتييا « دوْ » چاهارگاهين يوٍکسک تئسسيتوراسيندا بيتير. بو تئسسيتورا ايله بيلاواسيطه سوْن شؤبه اوْلان « ضربي ـ منصورييه » (NO11) مئلوديياسينين اووه‌لي بير نؤوع « حاضيرلانير ». 
« ضربي ـ منصورييه » شؤبه‌سينده « چاهارگاه » موغام دستگاهينين باش مؤوضوسو بير داها سسله‌نير. بو مؤوضوع اووه‌ل اينسترومئنتال پارتييادا ايستيفاده اوْلوندوقدان سوْنرا, ووْکال پارتييادا تئکنيکي واسيطه‌لر (زنگوله‌لر, سئکوئنسييالار, رئپئتيسييالار (شق, سس ائتمک, تکرار) و اي. آ.) حئسابينا بؤيوک اينکشاف اوغرايير (61). 
اوْنو قئيد ائتمک لازيمدير کي, بو شؤبه تئسسيتورا جهتده‌ن بوٍتونلوکله « چاهارگاه » موغام دستگاهينين کولميناسيياسيني (آهنگده ان اوجا يئريني) تشکيل ائدير. بئله کي, ايلک اساس موسيقي جوٍمله‌لري يوٍکسک تئسسيتورادا سسلنديکده‌ن سوْنرا, مئلودييا تدريجاﱡ آشاغي رئگيستره ائنير. ائنمه پروسئسي (گئديشي, جرياني) ـ 9 (کوينتانين يوٍکسلميش اوٍست آپاريجي توْنوندا), 8 (توْنيکانين کوينتاسيندا), 6 (توْنيکاني تئرسيياسيندا), 4 (چاهارگاه لادينين توْنيکاسيندا) ايستيناد پيلله‌لرينده موٍوقّتي دايانماقلا باش وئرير. اصلينده بو پيلله‌لر « چاهارگاه » موغام ـ دستگاهينين اووه‌لينده‌کي آيري ـ آيري آراليق لادلارين داياق پيلله‌لري گؤره‌ويني (وظيفه‌سيني) گؤرورلر (لاکين گوٍزگولو عکس اوْلونما ايله). بئله‌ليکله, « چاهارگاه » موغام ـ دستگاهينين لاد ـ توْنال اينکشافي موٍعين پلان اساسيندا قورولموشدور. بورادا خالق ـ پروْفئسسيوْنال (پئشه‌کار) ايفاچيلار تام و بوٍتؤو آرخيتئکتوْنيکاني (اساس توْن, تمل توْن, تمل سس, تمل اوٍن) آيدين و دقيق صورتده موٍعين‌لشديرميشلر. يعني, بو عاميل سوبدوْميناتا (گاممانين دؤردونجو پيلله‌سي ـ ميثال اوٍچون بو توْندان يارانان آکورد) قوروپونون هارموْنيک (سس بيرليگي, سس توتاري) آهنگينده (2sb) اساسلانمادان عيبارتدير. بونون نتيجه‌سينده‌ده بؤيوک ائموْسيوْنال (هيجانلي, تئز تاثيرله‌نه‌ن حيصّه گلن, دويغولي اوْلان) ـ دراماتورژي گرگينليک يارانير. عوٍموميليکده, بو باشليجا خوٍصوصييت کلاسّيک تيپلي يازيلي پروفئسسيوْنال (پئشه‌کار) موسقي عنعنه‌لري اوٍچون چوْخ سجييه‌ويدير (خوصوصي‌دي, اؤزه‌لدي, خاصيدير). 
يوخاريداکي تحليل‌لرده‌ن گؤروندويو کيمي « چاهارگاه » موغام دستگاهينين اساس موسيقي مؤوضوسو ايله ياناشي يئني تئماتيک (تئمالار, مؤوضوعلار) عوٍنصورلرين‌ده مئيدانا چيخماسينين شاهيدي اوْلدوق. لاکين اوْنلار بوٍتؤولوکده موغام ـ دستگاهين موْنوتئماتيک (بير مؤوضودا اوْلان, تک مؤوضوعلو اوْلان) خاراکتئرينه هئچ بير تأثير گؤسترمک ايمکانينا ماليک دئييل. دئمه‌لي, عوٍمومي آرخيتئکتوْنيکاسي (اساس توْن, تمل توْن, تمل سس) باخيميندان موغام ـ دستگاهلار اؤز موْنوليتلييي (بير پارچا, بير تيکه, بوٍتؤو, يک پاره‌ليک), بوٍتؤولويو, تامليغي ايله فرقله‌نير. 
2 ـ مئلودييانين فوْرمالاري
« چاهارگاه » موغام ـ دستگاهيندا مئلودييانين ايلک فوْرماسي مؤوجوددور : ووْکال و اينسترومئنتال. ووْکال مئلودييادا آشاغيداکي فوْرمالاريندان ايستيفاده اوْلونور : رئچيتاتيولي (سيرا ايله, رديف ايله), رئچيتاتيولي ـ آوازلي, ماهني‌واري و اينسترومئنتال موسيقي رئچيتاتيولي و آوازلي متن دئکلاماسيياسينين (ديکله‌مه‌سينين) قارشي ـ قارشييا قوْيولماسي.
رئچيتاتيو مئلودييا اساس اعتيباريله موغام شؤبه‌لرينده‌کي خواننده‌نين ووْکال پارتيياسيندا راست گليريک. بير قايدا اوْلاراق رئچيتاتيولر قيسا و اوزون آوازلارلانؤوبه‌له‌نيرلر. محض بو عوٍمده خوٍصوصييت موغام ايفاچيليق اوٍسلوبونون سجييه‌وي جهتيني تشکيل ائدير. 

بير نوٍمونه کيمي « بالوٍ کبوتر »ين (NO1) ووْکال مئلوديياسينا نظر يئتيره‌ک. بورادا رئچيتاتيو و آوازلي آنلارين بو جوٍر آرديجيللاشماسينا نيسبتاﱡ بؤيوک مسافه‌ده تصادوٍف اوْلونور (باخ : نوٍمونه NO50). 
آوازلار ايسه توْنيکانين و آلت مئديانتانين (اوٍچونجو قام کي 5 ـ نجي نت و مايه‌ني آراسيندادي) اطرافيندا گزيشمه خاراکتئري داشييير. بيرينجي حالدا ايستيناد پيلله‌سي اطرافيندا اوْلان گزيشمه گؤمکچي خروْماتيک سسلر (62), 
ايکينجي حالدا گزيشمه‌نين نيسبتاﱡ اينکشاف ائتميش پاسساژلاري ايله (63),
اوٍچونجو حالدا ايسه ايکي و داها چوْخ ميقداردا اوْلان پاسساژلارين (کئچيد, بؤلوک, تيکه, قوْل) ياناشي بيرلشمه‌سي ايله (64a, 64b) اوٍزه چيخير. 

يوخاريداکي نوٍمونه گتيرديييميز پاسساژلار اينسترومئنتال پارتييالاردا اؤزونو گؤسترير. بو کيفييت موغامين ووْکال مئلوديياسي اوٍچون‌ده سجييه‌ويدير. 
ائله بو شؤبه‌ده متنين رئچيتاتيولي و آوازلي دئکلاماسيياسينين (ديکله‌مه‌سينين) اوزلاشديريلماسيني (دوٍزه‌تمه‌سي, تطبيق ائديلمه‌سي) موٍشاهيده ائتمک اوْلور. بونو بيز آشاغيداکي نوٍمونه‌ده گؤره بيلريک (65). 
رئچيتاتيولي (سيرالي, رديفلي) و آوازلي دئکلاماسييانين (ديکله‌مه‌سينين, دانيشيق) قارشيلاشديريلماسينا ايسه تحليل ائتديييميز شؤبه‌نين اوْرتا حيصّه‌سينده يئر وئريلميشدير (66). 
باشقا سجييه‌لي نوٍمونه‌ني بيز بو شؤبه‌نين سوْنوندا تاپيريق. بوراداکي مئلوديک دوٍزومده محض اوْندان اووه‌ل سسله‌نه‌ن اينسترومئنتال پاسساژين (کئچيده‌رين, بؤلوک‌لرين, تيکه‌لرين, قوْللارين) تکراري زاماني يارانير (67). 
گؤروندويو کيمي, آوازليق نقارتواري سؤزلر هئجالار (يار, آمان, ها, ها...) اساسيندا اوْخونما ايله مئيدانا چيخير. 

حاضيرکي موغام ـ دستگاها داخيل اوْلان تصنيف‌لر ايسه ماهني فوْرماسي چوْخ خاصدير. تحليل ائتديييميز موغام ـ دستگاهدان بيرينجي تصنيفين (NO3 ) مئلوديياسينين اووه‌ليني نوٍمونه گتيره‌ک. بو, ماهني اوٍسلوبلو مئلودييالارا عايد پارلاق نوٍمونه‌دير. بوراداکي مئلوديک حرکت چره‌ک, سککيزليک و ياريم نوْتلارلادير. مئلوديک حرکتين قورولوش رابيطه‌لي سجييه داشييير و چاهارگاه لادينين پيلله‌لري اساسيندا شرح اوْلونور (68). 
سوْنراکي 6/8 اؤلچوسونده « رنگ » (NO4) رقص‌واري خاراکتئرلي اينسترومئنتال مئلودييايا عايد نوٍمونه‌دير (69). 
يوخاريدا نظرده‌ن کئچيرديييميز مئلوديک فوْرمالاردان « چاهارگاه » موغام ـ دستگاهينين باشقا شؤبه‌لرينده‌ده گئنيش ايستيفاده اوْلونور. باشقا موغام ـ دستگاهلاريندا اوْلدوغو کيمي بو دستگاهين موغام شؤبه‌لرينده ايلک نؤوبه‌ده نظره چارپان باشليجا جهت کوْنسئرت و ووْکال اوٍسلوبون تضاهوٍرودور. 

بورادا کوْنسئرت اوٍسلوبونون يارانماسي مئلودييانين ايکي اساس فوْرماسي ايله موٍعين اوْلونا بيلر. بونلار محض اينسترومئنتال و ووْکال خوصوصييت, ووْکال مئلودييايا اينسترومئنتال عوٍنصورلين داخيل ائديلمه‌سيدير. بو جوٍر قارشيليقلا علاقه مئلوديياداکي (هاواداکي, نغمه‌ده‌کي, لحن‌ده‌کي) هر ايکي فوْرمانين بير نؤوع ياريشي اساسيندا عمله گلير. آرتيق بورادا دا بيز مئلودييانين پاسساژلي (کئچيدلي, تيکه‌لي, بؤلوکلو, قوْل) شرحينده‌ن عيباره‌ت فاکتورلا راستلاشيريق. 

بو جهت آشاغيداکي شؤبه‌لرده باريز شکيلده اؤزونو گؤسترير : « بسته ـ نيگار », « حاصار », « موٍخاليف », « ضربي ـ منصورييه »ده. 

« بسته ـ نيگار » شؤبه‌سي اينسترومئنتال موٍقدديمه ايله باشلانير. و بو موٍقدديمه‌ده « چاهارگاه » موغام دستگاهي اوٍچون تيپيک (سجييه‌وي, هر هانسي اؤزه‌ل خصوصيتله باشقالاريندان فرقلي) اوْلان پاسساژلار (کئچيده‌ر, بؤلوک‌لر, تيکه‌لر, قوْللار) فوْرمالاشير : داياق توْنلاري اطرافيندا گزيشمه, بير و يا ايکي سسده رئپئتيسييالار (شق, سس ائتمک, تکرار), يوٍکسه‌لن ـ ائنه‌ن نؤولو پاسساژلار و اي. آ. پاسساژلي دوٍزوملر اوْنلارا داخيل اوْلان توْنلارين ميقداري اعتيباريله موٍختليفدير بو کيمي دوٍزوملر دؤرد سسده‌ن باشلاياراق اوْن دؤرد سسي اؤزونده جَملشديرير. 
دؤرد سسده‌ن عيباره‌ت ساده پاسساژ نؤوونه « بسته ـ نيگار » شؤبه‌سينين اينسترومئنتال گيريشينين اووه‌لينده راست گليريک (70). 
اينسترومئنتال مئلودييانين سوْنراکي اينکشافيندا ايسه ايکي بير ـ بيرينين آردينجا سسله‌نه‌ن پاسساژلار بئش و آلتي سسده‌ن عيباره‌تدير (71). 
آلتي سسده‌ن عيباره‌ت پاسساژلارين دؤرد سسلي پاساژلارلا قارشيلاشديريلماسينا بو شؤبه‌ده تئز ـ تئز تصادوٍف اوْلونور (72). 
بوندان سوْنراکي موسيقي پارچاسيندا بيز دؤرد, آلتي و يئددي سسلي رئپئتيسايا (شق, سس ائتمک, تکرار) تيپلي پاسساژلارين آرديجيللاشماسيني گؤروروک (73). 
« بسته ـ نيگار »ين بيرينجي کوپلئتده‌کي (بندينده, قطعه‌سينده, بؤلومده) کادانسين ووْکال پارتيياسيندا سککيز و دوْققوز توْندان عيباره‌ت 4 پاسساژ عمله گلير. اوْنلار محض نقاره‌ت واري حئجالارا (آ, هئي, ها) اوْخونورلار (74). 
يئددي و دوْققوز سسده‌ن عيباره‌ت ايکي پاسساژ بيرينجي کوپلئتده‌ن (بندده‌ن, قطعه‌ده‌ن, بؤلومده‌ن) سوْنرا گلن اينسترومئنتال آراچاليغيدا اؤز تجسّوٍمونو تاپير (75). 
اوْنون آديني دوْققوز ـ, دوْققوز ـ, اوْن ـ, و اوْن دؤرد سسده‌ن عيباره‌ت 4 پاسساژ تشکيل ائدير (76). 
اوْن اوٍچ سسي اؤزونده بيرلشديره‌ن عيني جوٍر پاسساژلاردان اووه‌ل ووْکال پارتييادا, سوْنرا ايسه بو پاسساژلارين تکراري زاماني تار و کامانچا پارتييالاريندا ايستيفاده اوْلونور (77). 
يوخاريداکي نوٍمونه‌لرده‌ن گؤروندويو کيمي, پاسساژلار ايکي سسده‌ن باشلاياراق اوْن دؤرد سس قده‌ر اوْلان قروپلار شکلينده بيرله‌شيرلر. بونا پارلاق نوٍمونه آخيرينجي کوپلئتين (بندين ، قطعه‌نين ، بؤلومون) باشلانغيجيندا سسله‌نه‌ن تار پارتيياسيندا ايري و قيسا پاسساژلاردا اوْلا بيلرلر (78).
« بسته ـ نيگار » شؤبه‌سينده پاسساژلار اساساﱡ اينسترومئنتال پارتييالاردا ، لاکين جوٍزعي ميقداردا ووْکال پارتييادا دا عمله گلير. سوْنونجولار اؤز اينکشافيني « حاصار » (NO7) « موٍخاليف » (NO9) موغام شؤبه‌لرينده تاپير. 
« حاصار » شؤبه‌سينده‌کي هر بير پاسساژين (کئچيدين, بؤلوکون, تيکه‌نين, قوْلون) خاراکتئريستيکاسي (خصوصيت, کيفيت, سجييه‌وي) اوٍزه‌رينده موٍفصّل دايانماياراق, آنجاق اوْنون اينسترومئنتال تار گيريشينده و بو شؤبه‌نين کوپلئتلري (بندلري, قطعه‌لري) آراسينداکي آراچاليغيندا اؤز ميقداري اعئتيباريله داها اهمييتلي پاسساژلاري علاقه‌سيني قئيد ائده‌ک. مثلاﱡ, بو شؤبه‌ده‌کي اينسترومئنتال گيريشين اووه‌لينده رئپئتيسييا (سس ائتمک, تکرار) خاراکتئرلي 9 ـ 11 سايي اؤزونده جَملشديره‌ن پاسساژلار. آرديجيللاشير (باخ نوٍمونه NO28).
بيرينجي اينسترومئنتال آراچالغي ده‌رد سسده‌ن دوْققوزا قده‌ر سسي اؤزونده عکس ائتديره‌ن و بير ـ بيرينين آردينجا گلن 24 پاسساژدان عيبارتدير (باخ : گؤستريله‌ن « چاهارگاه » دستگاهي مجموعه‌سينين 44 ـ 48 ـ جي صحيفه‌لرينه) عيني سجييه‌وي بيز ايکينجي اينسترومئنتال آراچاليغدادا گؤروروک. بو ائپيزوددا (رنگلرده) 5 ـ, 6 ـ, 9 ـ, 12 ـ, 15 ـ, 17 ـ سسده‌ن عيباره‌ت اوْن دؤرد ايفا حجملي پاساژلار آرديجيلاشير (باخ : گؤستريله‌ن « چاهارگاه » دستگاهي مجموعه‌سينين 47 ـ نجي صحيفه‌سينه). 
ووْکال پارتييا ايسه اساس اعتيباريله رئچيتاتيو (سيرا ايله, رديف ايله) خاراکتر داشييير و تکجه سوْنونجو کوپلئتده (بندده, قطعه‌ده, بؤلومده) دؤرد سسده‌ن باشلاياراق اوْن ايکييه قده‌ر سس اؤزونده عکس ائتديره‌ن پاسساژلارلا (کئچيدلرله, بؤلوک‌لرله, تيکه‌لرله, قوْللارلا) موٍرکّبله‌شير (79). 
« موٍخاليف » (NO9) موغام شؤبه‌سينده داها گرگين مئلوديک اينکشاف اؤزونو گؤسترير. چوٍنکي, بورادا ايشله‌ديلن اينسترومئنتال و ووْکال پاسساژلار يوٍکسه‌لن ـ ائنه‌ن و رئپئتسييا تيپلي‌ديلر. آشاغيدا بيز بو شؤبه‌نين اينسترومئنتال گيريشينين اووه‌ليني نوٍمونه گتيريريک. بو نوٍمونه يوٍکسه‌لن ـ ائنه‌ن و رئپئتيسييا تيپلي ايييرمي پاسساژدان عيبارتدير. اوْنلار 4 ـ ده‌ن 12ـ يه قده‌ر سس داخيليدير. بورادا کانوْنلو (ياسالي, قانونلو, قايدالي) ايميتاسييا (يانسيلاما, بنزه‌تمه) مئيدانا چيخير کي, اوْدا گرگينلييي خوٍصوصي اوْلاراق نظره چارپديرير (80). 
موغام ـ دستگاهين کولميناسييا شؤبه‌سي اوْلان « ضربي ـ منصورييه تئکنيکي جهتده‌ن داها ماراقليدير. اوْنون مئلوديياسي توْنيکادان اوْکتاوا يوخاري سسه داياقلانماقلا, ايشلنمه خاراکتئرلي قيسا موْتيولرده‌ن (هاوالاردان) عيبارتدير (81). 
قيسا موْتيولرين (هاوالارين) بير اوْکتاوا يوخاريداکي توْنيکايا (مايه‌يه, توْنا ماليک اوْلان سسه, آهنگه) و چاهارگاه لادينين 5 آلچالميش پيلله‌سينه (رئه بئمول2) ايستيناد ائتمه‌سي شؤبه‌نين مئلوديياسينا (هاواسينا, نغمه‌سينه, لحنينه) خوٍصوصي فعالليق آشلايير. محض بو آلچالميش پيلله ايله‌ده خواننده‌نين مئليزم (موٍلاييم موسيقي پارچاسي, شعر, آواز, بزه‌ک مقصديله, قيسسا) سجييه‌لي فيوْريتورلارلا (زنگوله‌لرله) رنگينلشميش مئلوديياسي باشلانير. نتيجه‌ده خواننده‌نين مئلوديياسي ايله بيلاواسيطه موسيقي آلت‌لرينين ايفا ائتديکلري ساده طرزلي موٍشاييعت آراسيندا تضادليق اوٍزه چيخير. بو شؤبه‌نين کادانسيندا (تاماملانما, ضربه‌نين يا آهنگين سوْنو) ايسه اوْرقان پونکتو فوْنوندا (بير نوُقطه‌ده, يوْلداشليق ائده‌ن نوْت) خواننده‌نين ايفا ائتدييي تئکنيکي جهتده‌ن موٍرکّب مئلوديياسي (هاواسي, نغمه‌سي, لحني) سسله‌نير. اوْ, اؤزونده پاسساژلي تئکنيکانين موٍختليف نؤولريني عکس ائتديرير (82). 
آراشديرديغيميز « چاهارگاه » موغام دستگاهينين داخيلينده‌کي موٍختليف فوْرمالي مئلودييالاردان (هاوالاردان, نغمه‌لرده‌ن ، لحن‌لرده‌ن) ايستيفاده پرييوْملاري (بيرينجي, نخستين) اوْلدوقجا رنگارنگيدير. لاکين بونونلا برابر ووْکال پارتييا (چوْخ سسلي موسيقي اثريني اوْخويان و يا بير آلت طرفينده‌ن ايفا اوْلونان حيصّه‌سي) اؤزونون خوٍصوصي موٍرکّب‌لييي ايله سئچيلمير. ريتميک جهتده‌ن موٍرکب مئلوديک (بير پارچاکي, بير آهنگه علاوه اوْلونور) دوٍزوملرده‌ن اساس اعتيباريله « چاهارگاه » موغام دستگاهينين موٍختليف شؤبه‌لرينين اينسترومئنتال حيصّه‌لرينده ايستيفاده اوْلونور. اوْنلاردان بعضي‌لري, مثلاﱡ, « رنگلر » دقيق ريتم اساسلاناراق ساده سجييه داشييير. دستگاهين موغام شؤبه‌لرينده‌کي اينسترومئنتال گيريشلرين و آراچالغيلارين تئکنيکلري ايسه داها تکميل شکيل کسب ائدير. 
چوْخ سسلي‌ليک
« چاهارگاه » موغام ـ دستگاهيندا چوْخ سسلي‌ليک موٍختليف نؤوع‌لرينده‌ن ايستيناد اوْلونموشدور : اوْکتاوالي اوُنيسوْن (تک سس), کوْنتراست (تضادّ, ضيدّ) تيپلي ايکي ـ اوٍچ سسلي بوُردوْن (بير سسي چئشيتلي آلت‌لرله چالما), پوْليفونيک (چوْخ سسلي) ايکي سسلي‌ليک, ايمتياسييالي (يانسيلامالي ـ بنزه‌تمه‌لي) ايکي سسلي‌ليک. بو نؤوع‌لره کانوْنو (ياسالي, قانونلو, قايدالي), اوْستيناتوْ (داواملي) فوْنوندا (کؤکونده, پاياسيندا, سسينده) ايکي سسلي‌لييي‌ده علاوه ائتمک اوْلور. 
اوْنودا دئمک کي, گؤسترديييميز چوْخ سسلي نؤوع‌لر آذربايجان موغام اوٍسلوبو (طرز, رويش, سبک, صنعتکارلارين ياراديجيليغيندا اساس فکر) اوٍچون چوْخ سجييه‌ويدير (خصوصيدي, اؤزه‌لدي, خاصيدي). 

اوْکتاوالي اوُنيسوْنو (تک سس) بيز موغام ـ دستگاهينين اينسترومئنتال گيريشينده‌کي 1 سايلي « چاهارگاه درآمدينين » (باخ : نوٍمونه NO47), تارزنين, کامانچا چالانين و ده‌فين موٍشاييعتينده خواننده طرفينده‌ن ايفا اوْلونان 3 سايلي « تصنيف » ده (83), 
4 سايلي اينسترومئنتال « رنگ » ده (84). 
محض 3 سايلي « تصنيف » کيمي ايفا طرزينده ماليک 6 سايلي « تصنيف » ده (85). 
10 سايلي « تصنيف »ده (86). 
و 8 سايلي « رنگ » ده (86a) گؤروروک. 
بوٍتون باشقا نؤولر چوْخ سسليلييه بيلاواسيطه « چاهارگاه »ين موغام شؤبه‌لرينده راست گليريک. اوْنلار چوْخ سسليلييين بيرينجي تيپي اوْلان ـ اوْکتاوالي اونيسوْنلا (تک سس) تضاد تشکيل ائديلر. بئله کي, باشلانيشدان سوْنرا آرديجيل‌لاشان « بالوٍ کبوتر » (NO2) موغام شؤبه‌سينده بوٍردوْن (بير سسي چئشيتلي آلت‌لرله چالما) تيپلي ايکي سسليليک عمله گلير. موغام ـ دستگاهين مايه شؤبه‌سي اوٍچون سجييه‌وي (اؤزه‌ل, خصوصي, خاص اوْلماق) اوْلان بوُردوْن وظيفه‌سيني بورادا توْنيکا (مايه, توْنا ماليک اوْلان سس, آهنگ) گؤرور. بوُردوْنون فوْنوندا (بير سسي چئشيتلي آلت‌لرله چالما و اوْنو يوْلداشليق ائده‌ن نوْت) شؤبه‌نين اينسترومئنتال گيريشينده قيسا و بير قده‌ر اوزون پاسساژلار, رئپئتيسييالار سسله‌نير. اوْنلاردان ايکيسي چاهارگاه لادينين4 پيلله‌سينين ايستيناد توْنونا (« دوْ » سسي) تشکيل ائدير (87). 
گؤروندويو کيمي, تارزه‌نين ايفاسيندا « بالي کوتر » بير نؤوع گؤيرچين قاناتلارينين حرکتينين تصويريدير. بو علامت محض شؤبه‌نين آدي علاقه‌داردير. و هر ده‌فه توْنيکايا قاييتما چاهارگاه لادينين 2 و 3 پيلله‌لري احاته ائده‌ن آلت واسيطه‌سيله گزيشمه‌ده‌ن اؤزونو گؤسترير (88). 
مئلودييانين حرکت طرزي رنگارنگله‌شره‌ک ريتميک وارياسييالارين (چئشيت‌لرين بؤلوک‌لرين), يعني اوْتوز ايکي‌ليکلرين برابر طرزلي حرکتينين, سينکوْپالارين (دايانيشلارين, مکث‌لرين, توقف‌لارين), رئپئتيسييالارين, نهايت, تريوْللارين (اوٍچلوکلرين) مئيدانا چيخماسي حئسابينا تئمپ‌ده ده‌ييشيرلر (largo), سوْنرا ايسه تدريجاﱡ سوٍرعتله‌نير (Andante). تئمپين (بوْيا, سوٍره‌ک) بو جوٍر تئزلشمه‌سي « چاهارگاه » دستگاهينين ايلک موغام شؤبه‌سينين اينسترومئنتال گيريشي اوٍچون خوٍصوصيله سجييه‌ويدير (اؤزه‌لدي, خصوصيدير, ويژه‌دير, خاصيدير) (89). 
اينسترومئنتال گيريشين کامانچا پارتيياسيندا بوُردون سسي قيريلير, اوْندان اووه‌لکي آغير تئمپه قاييديلار و تارين پارتيياسيندا 1 (توْنيکانين آلت تئرسيياسي) و 4 (توْنيکا) پيلله‌لري ايستيناد اوْلونماقلا پاسساژلار سسله‌نير (90). 
کادانس بيلاواسيطه خواننده پارتيياسينين باشلانماسي‌ني حاضيرلايير. شؤبه‌نين بيرينجي کوپلئتينين باشلانماسي ايله بوُردوْن اووه‌ل تارين پارتيياسيندا, سوْنرا کامانچانين پارتيياسيندا کئچير و عوٍمومي تئمپ(بوْيا, سوٍره‌ک) بير قده‌ر يئيينله‌شير. بو زامان توْنيکادان (مايه‌ده‌ن, توْنا ماليک اوْلان سسده‌‌ن, آهنگده‌ن) آشاغيداکي 2 (« ليا » سسي), 3 (« سي » سسي يلله‌لره و سوْنردان توْنيکايا قاييتما حرکتينله قيسا ايميتاسييالار علاوه اوْلونو (91). 
ماراقليدير کي, خواننده و کامانچا پارتييالارينين اوزاديلميش توْنيکا سسي فوْنوندا (کؤکونده, پاياسيندا), تار پارتيياسيندا اوْتوزايکي‌ليکلرده‌ن عيباره‌ت سوٍره‌تلي ريتميک حرکت عمله گلير. بو کيفييت اؤزوده موغاملارين ايفاچيليق اوٍسلوبو اوٍچون چوْخ سجييه‌ويدير (92). 
بو شؤبه‌نين ايفاچيليغينين ايمکان داخيلنده سس اوزونلوقلارينين خيردالانماسي حئسابينا بوُردوْن بيلاواسيطه ريتميک جهتده‌ن واريانت‌لاشديريلير. (بير شئيين باشقا شکلي, بير آهنگين, ناغيلين باشقا جوٍر اجراء اوْلماسي), نتيجه‌ده ايسه خواننده پارتيياسيندا رئچيتاتيو حرکتين ريتميک اينکشافي اوٍچون تکرار يارانير (93).
بعضي حاللاردا کامانچانين پارتيياسيندا اوزاديلميش توْنيکا سسينين فوْنوندا تار پارتيياسيندا کيچيک مئلوديک گزيشمه‌لر عمله گلير کي, نتيجه‌ده بوُردوْندا اوْنون آراسيندا موٍختليف اينتئرواللار (فاصيله, اختيلاف, عيني زاماندا و بير ـ بيرينين آردينجا چيخاريلان ايکي سسين آراسيندا کي يوٍکسکليکجه فرق) يارانير و بو کيفييت تضادلي ايکي سسلي‌ليک نؤوونو اوٍزه چيخارير. عوٍمومييتله, بو کيمي مزيت‌لر چوْخ زامان آذربايجان موغام ـ دستگاهلارينا تطبيق اوْلونور (94). 

بئله نؤوع چوْخ سسلي‌ليک سوْنرا خواننده و اينسترومئنتال پارتييالاريندادا اؤزونه اينکشاف تاپير (95). 

« بسته ـ نيگار » (NO5) شؤبه‌سينده بوُردوْن ده‌ييشيلير. بورادا آرتيق توْنيکا عوضينه تئرسييانين اوزاديلميش سسي تاپيلير. بو آد همين شؤبه اوٍچون سجييه‌وي اوْلان آراليق لاديندان ايستيفاده ايسه باغليدير. چوٍنکي « بسته ـ نيگار » تئرسييايا ايستيناد اوْلان آراليق لادي معناسيني داشييير. 
بو شؤبه‌نين گيريش حيصّه‌سينده کامانچا پارتيياسينداکي بوُردوْنون فوْنوندا تار پارتيياسيندا مئلوديک پاسساژلار سسله‌نير و بورادا موغام تئکنيکينين موٍختليف نؤولري اؤزونو گؤسترير : موٍعين سس اطرافيندا گزيشمه, رئپئتيسييالار, پرئدييوْملار (تيکه‌لر, بؤلوم‌لر), ريتميک جهتده‌ن تکرار زاماني واريانت‌ليغين عمله گلمه‌سي و ايٍ. آ. (96). 

خواننده پارتيياسيندا موسيقي مؤوضوسونون باشلانماسي ايله تار پارتيياسيندا ريتميک حرکت فعال‌لاشير و نتيجه‌ده تضادلي اوٍچ سسلي‌ليک يارانير. بئله کي, کامانچانين پارتيياسيندا آلت سس ساخلانيلير, تارين مئلوديياسي رئپئتيسييالي بوُردوْن ايفا ائدير, خواننده‌نين مئلوديياسي ايسه موٍختليف اينتئرواللارا (فاصيله, ايختيلاف, عيني زاماندا, و يا بير ـ بيرينين آردينجا چيخاريلان ايکي سسين آراسينداکي يوٍکسکليکجه فرق) حرکت نوٍماييش ائتديرمکله داياق پرده‌سي « مي » اطرافيندا گزيشير. 
موسيقي عيبارتلرينين سوْنوندا خواننده و تارزنين پارتييالاريندا ايمتياسييا (يانسيلاما, بنزه‌تمه) عمله گلير. بونو بيز آشاغيداکي نومونه‌ده آيدين گؤره بيله‌ريک (97). 

بيرينجي کوپلئتين (بندين, قطعه‌نين, بؤلومون) سوْنوندا ايکي سسلي بوُردوْن يئرينده اووه‌لکي وضعييتيني داوام ائدير. بئله کي آلت‌لرين (تار و کامانچانين) پارتييالاريندا تئرسييانين اوزاديلميش توْنو سسله‌نير, خواننده‌نين مئلوديياسيندا (هاواسيندا, نغمه‌سينده, لحنينده) ايسه حرکتلي رئچيتاتيو (سيرا, رديف) اوٍستونلوک تشکيل ائدير (98). 

بيرينجي کوپلئتين اينسترومئنتال آراچالغيسيندا و ايکينجي کوپلئت بوْيو بوُردوْن اؤز حرکت‌ليييني ساخلايير و فونکسييالاري (اساس وظيفه ايله علاقه‌دار, اصله مبتني اوْلان) ده‌ييشن هارمونيک (سس بيرليگي, سس توتاري, اؤنده‌ش, ايرلاشما سازلاشيق, کوٍله‌شيق, کؤکلش, اويلاتي, اويلاما) داياق روْلونو گؤرور : 6 پيلله (« مي » سسي) اووه‌ل 9 (« ليا » سسي), سوْنرا ايسه 4 (« دوْ » سسي) پيلله ايله عوض اوْلونور. يئنيده‌ن 9 پيلله (« ليا » سسي) مئيدانا چيخير. اوْ, 8 (« سوْل » سسي), 6 (« مي » سسي) و 7 (« فا » سسي) پيلله‌لره, يعني سوبدوْمينتانتايا (گاممانين دؤدونجو پيلله‌سي ـ ميثال اوٍچون بو توْندان يارانان آکورد) کئچير (باخ : گؤسترديييميز « چاهارگاه » مجموعه‌سي, صفحه 31 ـ 29). 

سوبدوْميناتا فوْنوندا (گاممانين دؤردونجو پيلله‌سينه يوْلداشليق ائده‌ن نوْت) خواننده پارتيياسيندا آرتيق اوٍچونجو کوپلئتين (بندين, قطعه‌نين ، بؤلومون) مئلوديياسي سسله‌نير و اوْنون واسيطه‌سيله توْنيکايا (مايه‌يه ، توْنا ماليک اوْلان سسه ، آهنگه) کادانس (تاماملانما ، ضربه‌نين آهنگين سوْنو) عمله گلير. بو زامان اوْنون تئز ـ تئز تکرارليغينا ايستر خواننده‌نين پارتيياسينداکي زنگوله‌لرده ، ايسترسه‌ده موسيقي آلت‌لرينين پارتييالاريندا تصادوٍف اوْلونور. بورادا بيز يئنيده‌ن تضادلي ايکي سسلي‌ليک نؤوونو گؤروروک. آيدينليق اوٍچون آراشديريلديغيميز شؤبه‌نين آخيرينجي موسيقي دوٍزومونو نومونه گؤستريريک (99). 
بوندان سوْنرا آرديجيللاشان « حاصار » (NO7) موغام شؤبه‌سي واسيطه‌سيله يوخاريدا قئيد ائتديييميز کيمي, دوْمينانتا (اوْرتا ديره‌ح, نومايان) آراليق لادينا موْدولياسييا (ده‌ييشيک‌ليک, کئچيد) باش وئرير. بئله‌ليکله‌ده, حاضيرکي شؤبه‌نين داياق هارموْنيياسي موٍعين‌له‌شير. بو شؤبه‌نين اينسترومئنتال گيريشينده آذربايجان موغاملاري اوٍچون سجييه‌وي اوْلان ايميتاسييالي ايکي سسلي‌ليک تيپينده‌ن ايستيفاده اوْلونموشدور. مؤوضو عيني زاماندا کانوْنلو (ياسالي, قانونلو, قايدالي) ايميتاسييا ايله‌ده رنگين‌لشديريلميشدير. کامانچا پارتيياسينين مئلوديياسي ايسه 1/4کئچيکمه ايله باشلانير (100). 
بيرينجي کوپلئتين شرحي ايله بير داها بوُردوْن ايکي سسلي‌لييي برپا اوْلونور. بو زامان خواننده‌نين پارتيياسيندا موٍختليف سس يوٍکسک‌ليکلرين اساسلانان رئچيتاو (سيرا, رديف) و آوازلي دئکلاماسييا (ديکله‌مه) نؤولري محض تار و کامانچا پارتييالارينداکي دوْمينانتانين (اوْرتا ديره‌ح, نومايان) اوزاديلميش توْنو (يعني, يئرلي توْنيکا) فوْنوندا سسله‌نير (101). 
ايکينجي کوپلئتين اووه‌لينده‌کي اينسترومئنتال آراچالغيدا يئنيده‌ن کانوْنون (ياسانين, قانونون, قايدانين) ايميتاسييا برپا اوْلونور. اوْنون حجمي‌ده بؤيوکدور. بورادان باشقا بو آراچالغينين مئلوديک مضمونو اؤز ريتميکاسينين موٍرکّبلييي و موٍختليف تئکنيکي پرييوملاردان (تيکه‌لرده‌ن, بؤلوم‌لرده‌ن) ـ رئپئتيسييالادان (شق, سس ائتمک, تکرار), تکرار اوْلونان توْنلارين اطرافيندا گزيشمه‌لرده‌ن, سئکوئنسييالاردان (هر هانسي موتيوين قالخان يا ائنه‌ن گاممانين موٍختليف پيلله‌لرينده تکراري), سس اوزونلوقلارينين خيردا حيصّه‌لره بؤلونمه‌سينده‌ن ايستيفاده ايله ديقّتي جلب ائدير (باخ : گؤستريله‌ن مجموعه‌نين 44 ـ 46 جي صحيفه‌لرينه) بو آراچالغينين تئسسيتوراسي (بير سسين خصوصيت‌لريني تعيين ائده‌ن توْنلار, هر هانسي بير موسيقي اثرينده‌کي سسلرين, سسي و يا موسقي آلت‌لرينده دياپازونون دوٍزولوشو) اووه‌لکي شؤبه‌لرينده‌کي تئسسيتورادان داها يوٍکسک اوْلدوغو اوٍچون بورادا دراماتورژي باخيمدان گرگينليک يارانير (102). 
شؤبه‌نين ايکينجي کوپلئتينده بيرينجي کوپلئتده اوْلدوغو کيمي, کوْنتراست (تضّاد ـ ضيد) تيپلي ايکي سسلي بوُردوْن آپاريجي اهمييت کسب ائدير. 

ماراقليدير کي, سوْنونجو کوپلئتين اووه‌لينده اوْلان اينسترومئنتال آراچالغيدا دوْمينانتايا اساسلانان بوُردوْن 6 پيلله‌نين, يعني تئرسييانين (« مي » سسي) بوُردوْن ايله اووه‌ل اوْلونور (103). 
يوخاريداکي بوُردوْن حرکت‌سيز قالمير و اوْ, اووه‌ل ووْکال ـ اينسترومئنتال کوپلئتين توْنيکاسينا ـ « دوْ » چاهارگاها, سوْنرا ايسه 10 (« سي » سسي) و 8 (« سوْل » سسي) پيلله‌لره کئچير. نتيجه‌ده, باسدا هارمونيک (سس بيرليگي, سس توتاري) گئديش عمله گلير (104). 
گؤستريله‌ن آکّوْردو « دوْ » چاهارگاه لادينين T34 سسلري ايله و ياخود « سوْل » مايه‌لي حاصار آراليق لادينين IV34 سسلري ايله حرکت کيمي سجييه‌لنديرمک (اؤزه‌لنديرمک, خاص ائله‌مک, خصوصي‌لشديرمک) اوْلار (باخ : چاپ اوْلونموش « چاهارگاه دستگاهي » مجموعه‌سينين 47 ـ 48 ـ جي صحيفه‌لرينه). اوْنودا دئمک لازيمدير کي, « حاصار » شؤبه‌سينين سوْنونداکي تار و کامانچا پارتيياسيندا ايکي اوْرقان پوُنکتو (منطقه نوقطه) سسله‌نير ؛ تئرسييادا و دوْمينانتادا تار و کامانچا سسلري خوانند‌ه‌نين اوْخودوغو مئلودييا ايله اوزلاشديريلارسا اوْندا کوْنتراست خاراکتئرلي اوٍچ سسلي‌ليک عمله گلير (105). 
سوْنونجو آراچالغيدا موسيقي آلت‌لرينين پارتييالاريندا بوردوْن ايله برابر اوْکتاوالي اوُنيسوْن (تک سس)دا مئيدانا چيخير. بير بو کيفييتله تحليل ائتديييميز دستگاهين موغام شؤبه‌لرينين هئچ بيرينده‌ن راست گلمه‌ميشيک (106). 
اوْکتاواکي اوُنيسوْنا همچينين موغام شؤبه‌سي اوْلان « موٍخاليف » ـ ين (NO9) اينسترومئنتال گيريشينين اووه‌لينده‌ده تصادوٍف اوْلونور. بورادا اوْکتاوالي اوُنيسوْن 1/4 لي کانوْنلو ايميتاسييايا کئچير و بو زامان آذربايجان موغام ـ دستگاهينين اوٍسلوبونا (طرزينه, رويشينه, سبکينه) خاص اوْلان اساس تئکنيکي پرييوْملاردان (بيرينجي, نخستين) ايستيفاده اوْلونور (باخ : نومونه NO80). 
مئلودييانين اينکشافي نتيجه‌سينده 9 پيلله‌يه ايستينادلي موٍخاليف آدلانان آراليق لاد برپا اوْلونور و ووْکال ـ اينسترومئنتال شؤبه‌لرين همين 9 پيلله‌سينده (« ليا » سسي) اوْرقان پونکتو يارانير, سوْنرا بو اوْرقان پونکتو موٍوقّتي 6 (« مي ») و 5 (« دوْ ») پيلله‌لره عوض اوْلونور (باخ : چاپ اوْلونموش « چاهارگاه دستگاهي » مجموعه‌سينين 53 ـ 54 جي صحيفه‌لرينه). 
تحليل ائتديييميز موغام شؤبه‌سينين آخيرينجي کوپلئتي تار و کامانچا پارتييالارينين اوزاديلميش بوُردوْن سسي (« ليا ») فوْنوندا ايفا اوْلونور. نتيجه‌ده کوْنتراست خاراکتئرلي ايکي سسلي بوُردوْن تيپي گلير (107). 
« چاهارگاه » دستگاهينين سوْن شؤبه‌سي « ضربه ـ منصورييه » (NO13) اوْنونلا ماراقليدير کي, چاهارگاهين توْنيکاسي بير اوْکتاوا يوخاري رئگيسترده سسلنمکله اوْ, يئنيده‌ن تصديق اوْلونور. بو شؤبه‌ده بيز ايلک ده‌فه اوْلاراق يئني نؤوع پوْليفونيک (چوْخ سسلي) پرييوْملا (بيرينجي, نخست) راستلاشيريق. بئله کي, بورادا خواننده‌نين مئلوديياسي تار و کامانچا پارتييالارينين اوْستيناتالي (آماج موتيو, داياق, تکرلي, تاپيش, تاپاد, داوام) موسيقي دوٍزوملري فوْنوندا (کؤکونده, سسينده, پاياسيندا) سسله‌نير. سسلرين بير ـ بيريله اوزلاشماسي نتيجه‌سينده اوْريژينال (بير يازينين, شکيلين و سايره‌نين اصلي) شکيللي ايکي سسلي‌ليک يارانير. لاکين عيني زاماندا بورادا ديسسوْنانس (سس‌سيز) اينتئرواللاردا (فاصيله, اختيلاف, عيني زاماندا, و يا بير ـ بيرينين آردينجا چيخاريلان ايکي سسين آراسينداکي يوٍکسکليکجه فرق) اوٍستونلوک تشکيل ائديرلر :, b. 2, k. 2 آرت., 2 عکس. 7. k, 7 و س. (108a, 108b, 108 v) 
بو شؤبه‌ده اينسترومئنتال حيصّه‌لرين (رنگلرين) هاميسي اوْکتاوالي اوُنيسوْن (تک سس) شکلينده شرح اوْلونور. 

هارموْنيک داياق ايسه 9 (کوينتانين اوٍست آپاريجي توْنو), 6 (توْنيکانين تئرسيياسي) و 4 (چاهارگاه لادينين توْنيکاسي) پيلله‌لريندير کي عوموميليکده بو سسلرين بيرلشمه‌سي 9 پيلله‌نين (« ليا » سسي) سئکستاککوْردونو (آلتينجي آکورد) عمله گتيرير (109). 
ريتم
« چاهارگاه » موغام ـ دستگاهينين ريتم قورولوش اينسترومئنتال حيصّه‌لرده (رنگلرده), ووْکال ـ اينسترومئنتال نؤمره‌لرده (تصنيفلرده) و بيلاواسيطه موغام شؤبه و گوشه‌لرينده راست گلينه‌ن ريتملرين مجموسوندان تشکيل اوْلونور. 

رنگ و تصنيفلرين ريتميکاسي دقيق قورولوش و پئرييوْدلارا (جوٍمله‌نين سوْنو, مکث, توقف) بؤلونمه‌سي ايله سئچيلير. اوْنلار سککيز ـ يئددي ـ, هئجالي شعر ميصرالارينا و هم کسيليب قيسالديلميش, همده گئنيشلنديريلميش واريانتلارينا اويغون گلن کيچيک موسيقي دوٍزوملرينه اساسلانير. باشقا موغام دستگاهلاريندا اوْلدوغو کيمي, « چاهارگاه » دستگاهينين‌دا اساسيني ده‌فين پارتيياسيندا وئريله‌ن ريتميک فوْرملو ـ اوٍصوللار تشکيل ائدير. 

اوْنلارين ساده فوْرماسي يئددي ـ, آلتي ـ, و بئش سسلي قروپلاردان يارانميشدير. بئله قوروپلار موغام ـ دستگاهين اينسترومئنتال باشلانيشي اوْلان « درآمد »ده راست گليريک (110). 
يوخاريداکي ريتميک فيقورلارين فوْنوندا (يوْلداشليق ائده‌ن نوْتوندا) تار و کامانچا پارتييالاريندا ـ, سککيز ـ, آلتي ـ, بئش ـ, دؤرد ـ, اوٍچ پايلي ريتميک قورولوشلار عمله گلير (111). 
سوْنراکي نؤمره ـ 3 سايلي « تصنيف »ده‌کي 3/4 اؤلچوسونده اوْلان ده‌فين پارتيياسي 5 و 7 پايلي ريتميک « اوٍصولا » اساسلانير (112). 
تار و کامانچا, همچينين خواننده پارتييالاريندا يئني پايلي ريتميک گئنيشلنمه‌سي‌ده باش وئرير. اوْ, اؤزونده آرتيق ايکي دئييل, دؤرد خانه‌ني جملشديرير (باخ : نوٍمونه NO36). 

تصنيفين اساسيني سککيز ـ يئددي هئجالي شعر ميصرالاري تشکيل ائدير. لاکين بو ميصرالار سؤز و هئجالارين آرتيلماسي حئسابينا بعضاﱡ گئنيشله‌نير. بونونلا برابر يوخاريداکي نوٍمونه‌ده‌ن گؤروندويو کيمي, يئددي هئجالي شعر ده‌فين پارتيياسيندا ايکي يئددي پايلي ريتميک پئرييوْدا (جمله‌نين سوْنو, مکث,توْقف, دايانيش) اويغون گلير. 
4 سايلي « رنگ » 6 / 8 اؤلچوسونه ماليکدير, اؤزوده ده‌فين پارتيياسيندا بئش ـ, يئددي ـ, و دوْققوز پايلي اوٍصولا اساسلانير (113). 
2/4 اؤلچوسونده اوْلان « تصنيف »ده‌کي (NO5) ده‌ف, کامانچا, تار و خواننده پارتييالاريندا سينخروْن (عيني زاماندا, بير واختيدا اوْلان, ايکي حاديثه‌نين بير واختدا بير زاماندا اوْلماسي) ريتم الده اوْلونور. اوْنون اساسيني 4 سسده‌ن عيباره‌ت آشاغيداکي ريتميک فيقور تشکيل ائدير (114). 
سوْنرا بو فيقور بئش ـ, يئددي ـ, اوْن و اوْن ايکي سس بؤلونه‌ره‌ک خيردالانير (115). 
6 / 8 اؤلچوسونده ايفا اوْلونان ـ « رنگ » NOb آذربايجان موسيقي‌سي اوٍچون سجييه‌ويليک (اؤزه‌لليک, خصوصيت, خاص اوْلماق, ويژگي) تشکيل ائده‌ن سينکوْپلو (دايانيش, مکث, توقف) بئش پايلي ريتم آشاغيداکي قورولوشدادير (116). 
اوْنون فوْنوندا (يوْلداشليق ائده‌ن نوْتوندا) تار و کامانچانين پارتييالاريندا ايسه اوٍچ سسده‌ن يئددي سسه قده‌ر موٍختليف فيقورلار عمله گلير (117a, b).
10 سايلي « تصنيف » ده‌کي ده‌فين پارتيياسيندا بيز اووه‌للرده راست گلديييميز بئش ـ و يئددي پايلي ريتميک فيقورلاري گؤروروک (باخ : نومونه NO112). بو نؤمره‌ده آلتي ـ و سککيز پايلي ريتميک فيقورلاردا اؤزونو گؤسترير (118). 
3NO ـ لي « تصنيف »ده اوْلدوغو کيمي بو تصنيفده‌ده خواننده تار و کامانچا پارتييالارينين مئلوديياسي کئنيشلنديريلميش ريتمده وئريلير. آلتلر ايسه ووْکال پارتيياني تقليد ائديرلر. 

ووْکال پارتييا 6 + 5 هئجالارا بؤلونه‌ن اوْن‌بير هئجالي شعر سطيرلرينين دئکلاماسيياسينا (ديکلمه‌سينه) اساسلانير (باخ : نومونه (NO86). 
تصنيف و رنگلرده‌ن فرقلي اوْلاراق « چاهارگاه » موغام دستگاهي شؤبه‌لرينين ريتميکاسي ايسه سربست خاراکتئر داشييير و موٍعين اؤلچولرين ده‌ييشيلمه‌سينه اساسلانير : 

1/4, 2/4, 3/4, 4/4, 5/4, 9/4, 11/4, 6/8. 
اوْنون اؤزولونو موٍختليف اوزونلوقلاري اؤزونده عکس ائتديره‌ن ايستر ساده, ايسترسه‌ده موٍرکّب قورولوشو ريتميک فيقورلار تشکيل ائدير. 

ان ساده ريتميک قورولوش اوْلان تريوْللارا (اوٍچلولره) « چاهارگاه » موغام ـ دستگاهينين « بالوٍ ـ کبوتر » (NO2), « بسته ـ نيگار » (NO5), « ضربي ـ منصورييه » (NO11) شؤبه‌لرينين هم ووْکال, همده اينسترومئنتال پارتييالاريندا راست گلينير (119). 
بعضي تريوْللار سس اوزونلوقلارينين خيردالانماسي حئسابينا, بعضاﱡ ايسه سينکوْپلارين (دايانيشلارين, مکث‌لرين, توقف‌لارين) حئسابينا موٍرکّب ريتميک شکيل آليرلار (120). 
بعضاﱡ‌ده تريوْللار (اوٍچلوکلر) خواننده‌نين مئلوديياسيندا قوروپلار واسيطه‌سيله بير ـ بيريله باغلانيرلار. بو علامتي « ضربي ـ منصورييه » ده (NO11) ايکينجي کوپلئتين کادانسيندا (تاماملانماسيندا, ضربه‌نين يا آهنگين سوْنوندا) گؤرمک اوْلور (121). 
« چاهارگاه » موغام ـ دستگاهينين شؤبه‌لرينده ترييوْللاردان ايستيفاده دؤرد پايلي ريتميک فيقورلاردا يارانير. بئله فيقورلاري بوٍتون موغام شؤبه‌لرينده موٍشاهيده ائتمک اوْلار (122). 
تحليل ائتديييميز دستگاهين موغام شؤبه‌لرينده موٍختليف تيپلي بئش پايلي ريتميک فيقورلاردا ماراق دوْغورور. بو کيمي ريتميک فيقورلار ايستر تريوْللارين, ايسترسه‌ده کوارتوْل (دؤرد) و کوينتوللارين (بئشيک‌لرين) ايشتيراکي ايله اؤز ايفاده‌سيني تاپير (123). 
موغام شؤبه‌لرينده آلتي پايلي ريتميک فيقورلار : 

a) تريوْللار (124a) ؛
b) کوارتوللار و کوينتوْللار (124b). 
v) سئکستوْللار (124v) اساسيندا قورولور. 
يوخاريداکي ريتميک فيقورلار چوْخ حاللاردا سس اوزونلوقلارينين خيردا حيصّه‌لره بؤلونمه‌سي حئسابينا واريانتلاشديريلير. بو عوٍمده خوٍصوصييت « حاصار » شؤبه‌سينده اؤزونو داها قاباريق نوٍماييش ائتديرير (125a, b). 
« موٍخاليف » شؤبه‌سينده ايسه قوْشا تريوْللو (اوٍچلوک‌لو) قورولوشلارا سينکوْپالاردان (دايانيشلاردان, مکثلرده‌ن, توقف‌لاردان) ايستيفاده‌ني گؤروروک (126).
يئددي پايلي ريتميک فيقورلار يا کوارتوْللاردان (دؤردلوکلرده‌ن) و يا تريوْللاردان (اوٍچلوکلرده‌ن) قورولور. بو کيفييت داها چوْخ « حاصار » (NO7 » و « موٍخاليف » (NO9) شؤبه‌لرينده اؤزونو گؤسترير (127 a, b). 
سئپتوْل (يئددي‌ليکلر) نؤوونده ايسه عيني برابرليکده اوْلان اؤلچولرده ريتميک حرکتلرده اوٍزه چيخير (128 a, b). 
سککيز پايلي ريتميک فيقور ـ اوْکتوللار (يئددي‌ليکلر ـ يئددي‌ليک آراليق, يئددي نوْتون بير سسين تيکراري, بير سسين اؤزونده‌ن سوْنرا گلن 8 ـ جي سس) رنگارنگديرلر. اوْنلار آشاغيداکي ريتميک قروپلاردان, a) و b) 4 + 4 (129 a, 129 b).
   Q) 6 + 2 (131).                                             v) 5 + 3 (130).
و سککيز عيني جوٍر سس اوزونلوقلاريندان عيباره‌ت ريتميک قورولوش قروپلاريندان تشکيل اوْلونورلار (132a, 132b). 
بو موغام ـ دستگاهيندا دوْققوز پايلي ريتميک فيقورلاريندان و يا باشقا سؤزله نوْنوْللاردان (دوْققوزلوقلاردان) چوْخ ايستيفاده ائديلير. اوْنلار آشاغيداکي داخيلي قوروپلاشمادا : 

« مايئيي ـ چاهارگاه » شؤبه‌سينده ـ (133) 3 + 3 + 3
« بسته ـ نيگار » شؤبه‌سينده ـ (134a) 3 + 6 
« حاصار » شؤبه‌سينده ـ (134 b) 2 + 4 + 3 
« بالي ـ کبوتر » شؤبه‌سينده ايسه يئگانه قوروپدا (134v) 
اؤزونو گؤسترير. 

« چاهارگاه » موغامينين شؤبه‌لرينده اوْنپايلي ريتميک فيقورلاردان‌دا گئنيش ايستيفاده اوْلونور. بو کيمي فيقورلار دئتسيموْلون (باشليق, بؤلوک, قورس) داخيلينده موٍختليف ريتميک قورولوشلاردا (کوْمبيناسييالاردا) وئريلير. اوْنلاردان بيرينجي‌سي ـ ايکي تريوْلون (اوٍچلوکون) و بير کوارتوْلون (دؤرد) کوْمبيناسيياسينا (قورولوشونا) (135) ؛
ايکينجي‌سي ـ اوٍچ تريوْلون و بير سسين بيرلشمه‌سينه (135a) ؛ 
اوٍچونجوسو ـ ايکي دوُوْلون (ايکي‌ليک) و ايکي تريوْلون آرديجيلاشماسينا (135b) ؛ 
دؤردونجو ـ دووْل و ايکي کوارتوْلون (دؤردلوکون) واحيد شکيلده بيرلشمه‌سينه (135v). اساسلانير. 
ايکي دئتسيموْل نؤوونون سئکستوْل (آلتينجي سس) و کوارتوْلون آرديجيلاشماسييا « موٍخاليف » شؤبه‌سينده (136a, 136b) ؛
 و اوْن عيني سايدا سس اوزونلوقلارينين يئگانه قروپدا بيرلشمه‌سينه « بالي ـ کبوتر » شؤبه‌سينده (136v). راست گليريک. 
اوْن‌بير پايلي ريتميک فيقورلار, يعني اوندئت سيموْللاردا (دالغالي, موجولي, تمروج, تيتره‌ييش) ديقّتي جلب ائدير. آشاغيدا بو قبيلده‌ن اوْلان ريتميک فيقورلارين 3 نؤوونو نومونه گتيريريک. 

بيرينجي ـ اوٍچ تريوْلدان و بير دوُوْلدان عيباره‌ت بيرلشمه‌ني « بالي ـ کبوتر » شؤبه‌سينده گؤروروک (137). 
ايکينجي ـ کوارتوْل (دؤرد), تريوْل و کوارتوْلدان عيباره‌ت بيرلشمه‌ديرکي اوْنو « حاصار » شؤبه‌سينده موٍشاهيده ائديريک (137a) ؛ 
اوٍچونجو, يئنه‌ده « حاصار » شؤبه‌سينده داها موٍرکّب نؤوه ماليک اوْلان دووْل (ايکي‌ليک), کوينتوْل (بئشليک) و کوارتوْلون بيرلشمه‌سي اساسيندا يارانميش ريتميک فيقوردور (137b). 
« چاهارگاه » موغام ـ دستگاهيندا اوْن‌ايکي ـ, اوْن‌اوٍچ ـ, اوْن‌دؤرد پايلي ريتميک فيقورلاردادا تصادوٍف اوْلونور.
بيرينجي‌لر موٍختليف قروپلاردان : 3 + 3 + 3 + 3 
(« موٍخاليف » شؤبه‌سينده (138a, 138b). 
6 + 6 (« حاصار » شؤبه‌سينده) (139). 
7 + 5 (« بسته ـ نيگار » شؤبه‌سينده) (139 a). 
و سس اوزونلوقلاري بؤلونمه‌ين يئگانه قروپدان (« حاصار » شؤبه‌سينده) عمله گلير (139 b).
ايکينجي ـ اوْن‌اوٍچ پايلي فيقورلارا تکجه بير شؤبه‌ده « بسته ـ نيگار »دا راست گليريک. اوْنلار 3 + 4 + 6 قروپدان عيبارتدير (140).
اوٍچونجو ـ اوْن‌دؤرد پايلي فيقورلاردا کي ، اوْنلاردا همچينين جمي بير ده‌فه يوخاريدا قئيد ائتديييميز موغام شؤبه‌سينده اوٍزه چيخار. بو ، ايکي و اوْن‌ايکي سسي اؤزونده بيرلشديره‌ن نومونه‌دير (140a).
سوْنونجو موغام شؤبه‌سي اوْلان « ضربي منصورييه »نين ريتميک قورولوشو يئددي ـ, اوْلان بير پايلي ريتميکايا اساسلانير. بعضاﱡ بو ريتميک اوٍصوللارين « ده‌ف »ين پارتيياسيندا موٍعين درجه گئنيشلنديرمه‌سي و واريانت شکلينده ايشله‌نيلمه‌سي‌ده اؤزونو ايفاده ائدير. بونونلا علاقه‌دار بيز حاضيرکي شؤبه‌نين موٍختليف اينسترومئنتال ائپيزوْدلاريندا (رنگلرينده)بو ريتمين واريانتلاريني گؤسترمکله کيفايت‌له‌نيرک(141).
موسيقي فوْرماسي
« چاهارگاه » موغام ـ دستگاهي اينسترومئنتال گيريش اوْلان « چاهارگاه درآمدي » ايله باشلانير. اوْ ، بئش موسيقي جوٍمله‌سينده‌ن عيبارتدير. بونو آشاغيداکي سيخئمده (شکيلده, تصويرده) گؤرمک اوْلور : 

II: A : II :V II : S :II D II : E : II
II : ائي : II د II : س : II : و : II : آ : II
بوراداکي بوٍتون حيصّه‌لر تکرارلي قورولوشا ماليکديلر ، تکجه دؤردونجو حيسه « D » (د) بير ده‌فه سسله‌نير. بيرينجي مؤوضو « A » (آ) ايسه عوٍمومييتله موغام ـ دستگاهين اساس موسيقي مؤوضوسو ساييلير. 
سوْنراکي شؤبه ـ « مايئيي ـ چاهارگاه » (NO2) (نوْت يازيسيندا « بالي ـ کبوتر » آدلانير), اينسترومئنتال گيريشه (A) (آ) باشلانير, سوْنرا ايسه اوٍچ ده‌فه موٍختليف واريانتلاردا (A1) و (A2) و (A3) تکرارلانير. 

باشلانيش ووْکال ـ اينسترومئنتال سجييه‌لي « مايئيي ـ چاهارگاهي » حاضيرلايير.
بو شؤبه‌نين ووْکال پارتيياسي يئددي حيصّه‌ده‌ن ، لاکين اوٍچ موٍختليف مئلوديک مضموندان عيباره‌ت قورولوشلاردان ـ S, A, V دوٍزه‌لديلميشدير.
اوْنون سيخئمي (شکلي ، صورتي, تصويري) بئله‌دير :
                       ووْکال                            اينستر
(A) (A1) (A1) (A2)   +        AA1A2VSS1S2
نظرده‌ن کئچيرديييميز شؤبه‌نين متن اساسيني محمّد فضولينين « پننبئيي داغي جوٍنون ايچرره نيهاندير بده‌نيم » ميصراسي ايله باشلانان قزه‌لين 3 بئيتي ، نقارت‌واري (نغمه‌نين هر بئيتينده‌ن سوْنرا تکرارلانان بئيت يا مصراع) سؤزلر و هئجالار تشکيل ائدير. بئله‌کي بيرينجي موسيقي دوٍزومو ـ « A » نقارت‌واري سؤزلره (يار, آمان) و هيجالارا (a, a …), ايکينجي ـ A1 بيرينجي بئيته, اوٍچونجو ـ A2 ايکينجي بئيتين بيرينجي ميصراسينا, دؤردونجو ـ V ـ ايکينجي بئيتين ايکينجي سطرينين ايکي ده‌فه تکرارينا, بئشينجي ـ S ـ 3 ـ جوٍ بئيته ، آلتينجي ـ S1 و يئددينجي ـ S2 ـ « يار آمان, ها, ده‌لاي, آ » و ايٍ. آ. نقارت‌واري سؤزلره و هئجالارا اوْخونور.
« مايئيي ـ چاهارگاه » (NO2 ) بيلاواسيطه « تصنيف » (NO3) و « رنگ »له (NO4) بيتير. 

« تصنيف » (NO3) 4 حيصّه‌ده‌ن عيبارتدير. A (آ) V (و) S (س) : D :. اوْنلاردان 4 ـ جوٍ حيصّه اينسترومئنتال آراچالغي ايله بيرليکده ايکي ده‌فه تکرارلانير. 

« رنگ » (NO4) آلتي حيصّه‌ده‌ن ـ A (آ) A1 (1آ) V (و) S (س) D (د) V (و) ـ ده‌ن عيبارتدير. بو سيخئمده (شکيلده, صورتده, تصويرده, شرحده) ايکينجي حيصّه بيرينجي حيصّه‌ني واريانت شکلينده تکرارلايير. اؤزوده هر بير حيصّه 4 خانه‌ده‌ن عيباره‌ت 4 + 4 + 4 + 4 + 4 + 4 سيممئتريک (بوتؤو بير شئيين حيصه‌لرينين مرکزه, اوْرتايا گؤره اويغون دوٍزولوشو, بيرلشمه‌سي, موٍتقارين, موٍتناسيب ترکيب) ستروکتورا (قورولوشا) ماليکدير. 

« بسته ـ نيگار »دا (NO5) بير آشاغيداکي قورولوشو گؤروروک : 

(D) (D1) + DD1D2 + (D2) (E) + E D D S2
2س د  د  ائي + (ائي) (2د) + 2د 1د د + (1د)  (د)
بو شؤبه‌ده بيز يئني مئلوديک جوٍمله‌يه ـ D (د) و E (ائي) ـ يه, همچينين « بالي ـ کبوتر » (NO2) آدلانان شؤبه‌ده‌ن گؤتورولموش S (س) جوٍمله‌سينه تصادوٍف ائديريک. شؤبه‌نين متني فضولينين قزه‌لينده‌کي 4, 5 و 6 ـ جي بئيتده‌ن, اوْنلار علاوه اوْلان نقارت‌واري سؤزلرده‌ن (آمان ياريم, آمان, يار) عيبارتيدير. اوْنودا قئيد ائتمک کي, شؤبه‌نين آخيرينجي ايکي حيصّه‌سي (S2, D) نقارت‌واري سؤزلره و هئجالارا اوْخونور. 

« بسته ـ نيگار » شؤبه‌سيني (NO5) اوٍچ حيصّه‌ده‌ن عيباره‌ت « تصنيف » (NO6) يئکونلاشديرير (نتيجه وئرير, نتيجه‌لشديرير). بو حيصّه‌لرده بيرينجي اؤز مئلوديياسي باخيميندان اوٍچ آيري ـ آيري موسيقي دوٍزومونده‌ن ـ A (آ) V (و) S (س), ايکينجي‌سي بئش, اوٍچونجوسوده بئش ـ A (آ)V (و) A (آ)S (س) D (د)   موسيقي دوٍزومونده‌ن عيبارتدير. سوْنراکي شؤبه « حاصار » (NO7) اؤز قورولوشو باخيميندان اووه‌لکي شؤبه‌ده‌ن بير قده‌ر گئنيشدير. اوْنون داخيلينده بئش ووْکال ـ اينسترومئنتال حيصّه و دؤرد اينسترومئنتال آراچالغي (Ğ (غ), N (ن) و Y (يۤ) موسيقي جوٍمله‌لرينده‌ن اووه‌ل) واردير. بو حيصه‌لر اوٍچون آرتيق دؤرد يئني مئلوديک جوٍمله‌ده‌ن ايستيفاده اوْلونموشدور : Ğ (غ) Ş (ش) N (ن) و Y (ايۤ). بئله کي هر موسيقي جوٍمله‌سي ايکي ده‌فه (ايکينجي ده‌فه واريانتلي) سسله‌نير. دئديکلريميزي آشاغيداکي سيخئم(شکل, تصوير) نوٍماييش ائتديرير :
(Ğ) + ĞĞ2Ş1 + (Ğ) (N) + (Y) + Y.
. يۤ + (يۤ) + (ن)  (غ) + 1ش2غ غ + (غ)
بو شؤبه‌ده متن کيمي خوُرشود بانو ناتوانين « ديلبرا ده‌ردي ـ ديليمده‌ن بئله عوٍنوان ائتديم » ميصراسي ايله باشلانان قزه‌لين دؤرد بئيتي اوْخونولور. 

شؤبه‌نين بيرينجي حيصّه‌سي اوْلان Ğ (غ) ـ ده و سوْنونجو حيصّه ـ Y (يۤ) ـ نين کادانسيندا خواننده نقارت‌واري هئجالاردان ايستيفاده ائتميشدير. 

« حاصار » شؤبه‌سينين کوينتا توْنونا (سوْل1) اساسلانان « رنگ » (NO8) 4 حيصّه‌ده‌ن عيبارتدير. بو نؤمره‌ده ايکينجي حيصّه A1 بيرينجينين واريانتلي تکراريدير : AA1 II : V II : S : II        
« موٍخاليف » (NO9)موغام شؤبه‌سي ايسه يئني بير اينسترومئنتال گيريشله (k) باشلانير. اوْ, آشاغيداکي دؤرد اينسترومئنتال حيصّه‌ني اؤزونده جملشديرير :

(k) + kk1 (k1) Zk2
سيخئمده‌ن گؤروندويو کيمي, بيز يئنه‌ده ايکي يئني مئلوديک جوٍمله‌يه تصادوٍف ائديرک ـ k و Z. 

بو شؤبه‌نين متنيني خوُرشود بانو ناتوانين قزه‌لينين اوٍچ سوْنونجو بئيتي ـ 5, 6 و 7 ـ جي تشکيل ائدير. بو بئيتلر k1z (ز 1ک) و k2 (2ک) موسيقي جوٍمله‌لرينه اوْخونور. لاکين بيرينجي حيصّه اوْلان ـ k ـ نين و سوْنونجو حيصّه k2 ـ نين کادانسيندا خواننده نقارت‌واري هئجالاردان (آمان, داداي, بئداد, آمان آ...) ايستيفاده ائدير. 

اوْنون آردينجا گلن « موٍخاليف » شؤبه‌سينه مخصوص « تصنيف » (NO12) خالق سؤزلرينده‌دير. اوْ, يئددي حيصّه‌ليدير. بئله کي اوٍچ اينسترومئنتال آراچالغي ـ V و S ـ نين موسيقي ماتئريالي (ماده‌لي) اساسيندادير. 

تصنيفين قورولوشو بئله‌دير : 

AA1V + (V) + A1V + (V) + S + (S) + S

 « چاهارگاه » موغام ـ دستگاهينين سوْنونجو بؤيوک حجملي شؤبه‌سي « ضربي ـ منصورييه » (NO13) دير. اوْ,روْندو فوْرماسينا منصوبدور. بورادا رئفرئن (ناغارات, تيکرار) روْلونو اينسترومئنتال گيريشين ايکينجي حيصّه‌سي ـ « V » گؤرور. بو شؤبه ويرتوْز خاراکترلي (اوستادليق خصوصيتي اوْلان, مخصوص مهارتلي آدام اوٍچون), گئنيش طرزلي کوْدا (رمز, قوانين, جدول) ايله ايکي کوپلئتلي (بندي, قطعه‌ني, بؤلومو) فوْرمانين موٍرکّب نؤوونو تشکيل ائدير. 
ايکينجي کوپلئت محض بو شؤبه‌نين ائموسيوْنال (هيجانلي, تئز تأثيرله‌نه‌ن حيصّه گلن, دويغولي اوْلان, احساساتي اوْلان) خاراکتئرلي (خصوصيت, کيفيت, سجييه‌وي) کولميناسيياسيدير (آهنگده ان اوجا نوقطه‌دير).
آشاغيدا « ضربي ـ منصورييه » فورماسينين سيخئميني (شکليني, تصويريني, صورتيني) وئريريک :

        ووْکال   اينسترومئنتال            اينسترومئنتال
AVSVV I     +     A      + S1S2VDEV +
II : V V : II
   ووْکال ـ  اينسترومئنتال                                ووْکال ـ    اينسترومئنتال
    کوْدا                                                        D
            DK1 DS2                     +  ĞV     +              II : V V : II
ايکيلي حريفلر ووْکال ـ اينسترومئنتال ائپيزودلاري (رنگلري) و اوْنلار اوٍچون اينسترومئنتال حيصّه‌لرده‌ن عيباره‌ت موٍشاييعت گؤسترير. 
اينسترومئنتال حيصّه‌لرين موسيقي ماتئريالي (ماده‌لي) يئنيدير. اؤزوده موٍستقيل خاراکتر داشييير. ووْکال ـ اينسترومئنتال حيصّه‌لرين ووْکال پارتيياسيندا ايسه اووه‌ل سسلنميش موٍختليف شؤبه‌لرده‌ن موسيقي جوٍمله‌لرينين يئني واريانتلاريندان ايستيفاده اوْلونموشدور. مثلاﱡ, A (آ) ووْکال حيصّه‌سي اؤز مئلوديياسينا گؤره تحليل ائتديييميز « چاهارگاه » موغام ـ دستگاهينين باش مؤوضوسونون واريانتي‌‌ديرسا, « بسته ـ نيگار » (NO5) شؤبه‌سينه داخيل اوْلان D1 ائپيزودو ايسه D موسيقي جوٍمله‌سينين واريانت شکلينده تکراريندان عيبارتدير. 
کوْدا (رمز, جدول, ياسا, آچار) « چاهارگاه » موغام ـ دستگاهينين اساس موسيقي ماتئريالينين (ماده‌نين) جوٍمله‌لريني اؤزونده جملشديرير. 

« ضربي ـ منصورييه » موغامينين متن اساسيني فضولينين « ائي گئييب گوٍلگون ده‌ماده‌م اعزمي ـ جؤولان ائيله‌ين » ميصراسي ايله باشلانان قزه‌لينده‌ن 6 بئيت تشکيل ائدير. 

اووه‌ل آراشديرديغيميز باشقا موغام شؤبه‌لرينده‌کي ووْکال پارتييايا عاده‌ته‌ن, نقارت‌واري سؤزلر و نيدالارلا باشلانيرديرسا, « ضربي ـ منصورييه » ده ايسه اووه‌لکي شؤبه‌لرده‌ن فرقلي اوْلاراق ووْکال پارتييانين بيرينجي حيصّه‌سي نقارت‌واري هئجالارا دئييل, محض يوخاريدا نوٍمونه گتيرديييميز فضولي قزه‌لينين بيرينجي بئيتينه اوْخونورلار. لاکين کادانس زاماني نقارت‌واري هئجالاردان (ها, ها, آ...) دا ايستيفاده اوْلونور. 

ايکينجي ووْکال اينسترومئنتال حيصّه     D      بوٍتونلوکده نقارت‌واري هئجالارا ـ ها, دالاي... اساسلانير. 
II II: V V :
« ضربي ـ منصورييه » نين يئکونونو (نتيجه‌سيني, سوْنوجونو) تشکيل ائده‌ن کوْداسيندا فضولي قزه‌لينين جمي 3 بئيتينده‌ن ايستيفاده اوْلونموشدور. عوٍمومي‌ليکده بو, 19 بئيتي اؤزونده عکس ائتديرير. اوْنودا دئيک کي, 36 شعر ميصراسي و چوْخلو ميقداردا نقارت‌واري سؤز و هئجالار 15 موٍختليف مضمونونو دوٍزوملرده‌ن قورولوش 32 داخيلي حيصّه‌لرله موغام ـ دستگاهينين اوْن‌بير شؤبه‌سينين اساسيني تشکيل ائدير. موغام دستگاهين ديگر آلتي شؤبه‌سينه 3 تصنيف و 3 رنگ داخيل اوْلموشدور. تصنيفلر 14 موسيقي جوٍمله‌سينده‌ن عيبارتدير. اوْنلار خالق سؤزلرينه اوْخونور و اؤزونده 18 شعر سطريني, 3 رنگ ايسه 38 حيصّه‌ني جملشديرير. اگر بئش موغام شؤبه‌سينه 16 حيصّه‌ني تشکيل ائده‌ن اينسترومئنتال گيريشلريده علاوه ائتسک, اوْندا « چاهارگاه » موغام دستگاهينين داخيلي حيصّه‌لرينين عوٍمومي ميقداري 100 اوْلور. 

سيرا دوٍزومو
اؤن سؤز يئرينه

لاد اساسي
مئلوديکا

1 ـ موسيقي تئماتيزمي
2 ـ مئلودييانين فوْرمالاري
چوْخ سسلي‌ليک

ريتم

موسيقي فوْرماسي
موسيقي سؤزلويو
1 ـ آدئکوات : اويغون, بير, برابر, مطابق, عئين 

2 ـ آسپکتده : اؤزه‌لليکده 

3 ـ آنسامبيل : گروه 

4 ـ آرخيتئکتونيکاسي : اساس توْن, تمل توْن, اساس سس, تمل اوٍن 

5 ـ بوُردون : بير سسي چئشيتلي آلت‌لرله چالماق 

6 ـ دياپازون : کؤک ميزاني, سس يئتمه‌سي, سس بيرليگي, سس گئنيشليغي, سس گؤزه‌لليگي 

7 ـ دئتسيما : دوٍز, راست, مستقيم, عمودي 

8 ـ ديناميزم : تپره‌نيش, ايتيليخ, سوٍره‌ک, دئورام, داورانيش, گئديش, آخيل, يوروم, قيليق, يوْروق, اوْيناق, تيتره‌ش 

9 ـ دئکلاماسييا : ديکلمه, دانيشيق 

10 ـ دوميناتاتوْنالليغي : اوْرتا ديره‌ح, نوٍمايان سسلنمه 

11 ـ دوُولون : ايکي‌ليک 
12 ـ ديسسوْنانس : سس‌سيز 
13 ـ دئتسيموْل : بؤيوک, باشليق, قورس 

14 ـ دريژور : اورکستر باشچي‌سي 

15 ـ ائپيزود : رنگ, بؤلوم, قطعه 

16 ـ ائففئکتي : تأثير, ابتگي, اثر, پارچا 

17 ـ ائموسيوْنال : دويغولي, هيجانلي 

18 ـ ائلئمئنتلرين : عنصرلرين, اساسلارين, مجازاﱡ

19 ـ ائستاتيک : دورغون, ثابيت, ديناميکين قاباغيندا 

20 ـ ائستئتيک : گؤزه‌لليک سئوه‌رليک, گؤزه‌لليک تانيماق 

21 ـ فورتئه پيانو : پيانودا آلچاليب اوجالما

22 ـ فرازا : موسيقي مؤوضوعسونون کيچيک و نيسبتاﱡ تام حيصّه‌سي 
23 ـ فونکسيونال : اساس وظيفه ايله علاقه‌دار, اصله مبتني اوْلان 

24 ـ ليريک : دويغو, هيجان, اينسانين ديغو و هيجانلاريني اؤزونده عکس ائتديره‌ن آهنگ يا اثر 

25 ـ فوْنوندا : يوْلداشليق ائده‌ن نوْتوندا 

26 ـ فئنومئن : اؤزه‌ل اوْلاي, خاص بير حاديثه, پديده 

27 ـ هارمونيک : سس بيرليگي, سس توتاري اوٍنده‌ش, ايرلاشما, کؤک‌لش, اويلاما 

28 ـ قاسترول : بير دسته موزيکال و اوْيونچونون بير اؤلکه‌ده‌ن باشقا اؤلکه‌يه کؤچمه‌سي 

29 ـ رئسپوبليکا : جومهوريت 

30 ـ رئگيستر : موسيقي آلت‌لرينده سسين اوجاليق و قووه‌ت درجه‌سي 
31 ـ رئپئتسييا : شق, سس ائتمک, تکرار 

32 ـ رئچيتاتيو : سيراايله, رديف ايله 
33 ـ رئال : گئرچک, واقعي
34 ـ راسيوْل : مقصده اويغون, عاغيل منطيقه اساسلانان 

35 ـ اينتوناسييا : لحن, آواز, موسيقي آلت‌لرينده چالارکن و يا اوْخويارکن توْنون دوٍزگون و يا يانليش گؤتورولمه‌سي 

36 ـ اينسترومئنتال : موسيقي آلت‌لرينده ايفا اوْلونان, موسيقي آلت‌لرينده چالماق اوٍچون يازيلميش, هر بير موسيقي آلتي, موسيقي آلت‌لرينه اويغون سس 

37 ـ ايمپروْويزه : ياراديجي, بديعي 

38 ـ اينتئرپريتاسييا : تفسير, تاويل 

39 ـ ايمتياسييا : يانسيلاما, بنزه‌تمه

40 ـ ژانر : نؤوع, جوٍر, طهر 

41 ـ کوْنسئپسييا : گؤروش, نظر, عقيده, حاديثه, اساس فيکير, هر هانسي حاديثه حاقيندا اساس فيکير 

42 ـ کولميناسييا : آهنگده ان اوجا نوقطه 

43 ـ کوواريا : دياتونيک قاماد 4 ـ نجي پيلله, همين پيلله ايله بيرينجي پيلله آراسينداکي اينتئروال 

44 ـ کووينتا : دياتونيک قاماد 5 ـ نجي پيلله, همين پيلله ايله بيرينجي پيلله آراسينداکي اينتئروال 

45 ـ کادانس : تاماملانما, ضربه‌نين يا آهنگين سوْنو 

46 ـ کوْنتراست : تضاد, ضديت, شدت, سيْخ, ايتي 

47 ـ کوْدا : رمز, قوانين, آچار, کيليد, جدول 
48 ـ کوْمپونئت : بيرلشمه, ترکيب 

49 ـ کانوْن : ياسا, قانون, قايدا 

50 ـ کوينتوللارين : بئشليک‌لرين 

51 ـ کوْنسئکوئت : سوْنا گلن, منطيقي ترتيبه ماليک اوْلان 

52 ـ کوْمما : جوٍزعي بير حيصّه, کيچيک بير حيصّه 

53 ـ کوْريفي : علم, اينجه صنعت و سايره ساحه‌لرده ان گؤرکملي خاديم 

54 ـ نوْنوللار : دوْقوزلوقلار 

55 ـ نانورال : دوْغال, طبيعي 

56 ـ مئلودييا : هاوا, نغمه, لحن 

57 ـ مئدييانتا : اوٍچونجو قام کي, 5 ـ نجي نوْت و مايه‌نين آراسيندادي 

58 ـ موْدوليا = موْدولياسيا : بير لاددان (قامما) آيري لادا کئچمک 

58 ـ موْدولياسييا : ده‌ييشيک, کئچيد 

60 ـ موْنوتئماتيک : تک مؤوضوعلو اوْلان 

61 ـ متئرو ـ ريتميک : ميقياسا مبتني اوْلان ريتم 

62 ـ متئريک : اؤلچو اساسلانان, ميقياسا مبتني اوْلان 

63 ـ ماژور : بؤيوک, آوروپا قاممالاريندا بؤيوک قامما 

64 ـ ميمئسيس : ال ـ اوٍز ـ قاش حرکتيله تقليد ائتمه, ميمکادان توتولوب, بورادا مقصود بودور کي بؤيوک صنعتچيلر باشقالاري اوٍچون تقليد مکتبي و اؤرنک قايناغي ياراديرلار

65 ـ اوندئت سيموْللاردا : دالغالي, تمروج, موجولي, تيتره‌ييش

66 ـ اوْستينالي = اوْستيناتو : داواملي, آماج موتيو, داياق, تکرلي, تاپيش, تاپاد, داوام 

67 ـ اوزلاشديريلماسيني : دوٍزه‌تمه‌سي, تطبيق ائديلمه‌سي 
68 ـ اوْکتوللار : يئددي ليک‌لر, يئددي‌ليک آراليق, يئددي نوْتون بير سسين تيکراري, بير سسين اؤزونده‌ن سوْنرا گلن 8 ـ جي سس

69 ـ پروفئسيونال : پئشه‌کار, حرفه‌اي 

70 ـ پروسئس : گئديش, جريان

71 ـ پريما : ايلک باشلانان 

72 ـ پااوْزا : دايانيش, مکث 

73 ـ پوُنکتو : نوقطه, منطقه 

74 ـ پرئدييوْم : بيرينجي, نخست 

75 ـ پارتييا : چوْخ سسلي موسيقي اثريني بير اوْخويان و يا بير آلت طرفينده‌ن ايفا اوْلونان حيصّه‌سي 

76 ـ پوْنکتوفونوندا : بير يئرده, بير نوقطه‌ده يوْلداشليق ائده‌ن نوْت 

77 ـ پاسساژ : کئچيد, بؤلوک, تيکه, قول 

78 ـ پوليفونيک : چوْخ سسلي پوْلي = توٍرکجه‌ده کي بوْل سؤزونده‌ن 

79 ـ پئريوْد : مکث, جومله‌نين سوْنو 

80 ـ پيئسه : کيچيک بير موسيقي اثري
81 ـ پراکتيکا : تجروبه 

82 ـ سجييه : اؤزه‌ل, مخصوص, ويژه, خاص 

83 ـ سئکوئنسيياواري : هر هانسي بير موتيوين, قالخان يا ائنه‌ن قامماسينين پيلله‌لرينده تيکراري 

84 ـ سيممئتريک : بوٍتؤو بير شئيين حيصّه‌لرينين اوْرتايا گؤره اويغون دوٍزولوشو, بيرلشمه‌سي, متناسب
85 ـ سفئراسي : استقرار, محيط, ساحه, کوٍره, شار, هيندسي, شکلي توْپ کيمي اوْلان 

86 ـ سينکوپا : دايانيش, مکث, توقف 

87 ـ سئکستاککوْردونو : آلتينجي آکورد 

88 ـ سئپتوْل : يئددي ليک‌لر 

89 ـ سئکستول : آلتينجي سس 

90 ـ سينخرون : عيني زاماندا, بير واختدا اوْلان, ايکي حاديثه‌نين واختيدا بير زاماندا اوْلماسي 

91 ـ سئکوندا : ايکينجي فاصيله 

92 ـ سئکستا : دياتونيک قاممانين 6 ـ نجي پيلله‌سي, آلتيليق نغمه 

93 ـ سئکوئنس : سسلرين آرديجيل تيکراري, سسلرين موٍعين ايزينه گئتمه‌سي 

94 ـ اسپسفيک : اؤزونه مخصوص اوْلان, خصوصي کاراکتريک 

95 ـ سوبدوْميناتو : قاممانين دؤردونجو پيلله‌سي, بوتوْندان يارانان آکورد 
96 ـ ستروُکتورونا : قورولوشونا 

97 ـ ائستاتوس : دوروم, وضعيت, موقعيت 

98 ـ واريانت : بير شئيين باشقا شکلي, بير آهنگين ناغيلين باشقا جوٍر اجراء اوْلماسي 

99 ـ خاراکتئر : خصوصيت, کيفيت, سجييه‌وي, قيليق 

100 ـ خروْماتيکلشمه : الين ياريم توْن اوٍسته قالخماسي يا ائنمه‌سي 

101 ـ اوٍسلوب : يوْل, رويش, سبک, ياراق 

102 ـ ويرتوز : اوستاد چالغي‌چي يا موٍغني 

103 ـ ويرتوز خاراکتئرلي : اؤز خصوصي صنعتي‌ني اؤز تختيکاسينا تکميل‌لشديره‌ن ماهير ايفاچي (چالغي‌چي يا موٍغني), مهارت, اوستادليق 

104 ـ ووْکال : سسه عاييد اوْلان, اوْخوماغا عاييد اوْلان اوْخوماق اوٍچون يازيلميش 

105 ـ تيپولوژي : مودئل و نوعلاري تانيماق, شئي‌لرين و حاديثه‌لرين هر هانسي تيپه عاييد اوْلماسيني اؤيرنمک 

106 ـ تکنيکوم, تختيکا, پئشه مکتبي, هوٍنريستان 

107 ـ تري خوْرد : اوٍچ توْنلو بولگو 

108 ـ توْن : لحن, سس, پرده 

109 ـ تري توْن : اوٍچ تو‌ْندان عيبارت 

110 ـ تيپيک : سجييه‌وي 

111 ـ تئخنيک = تکنيک : بير ايشده تطبيق اوْلونان اصوللارين مجموعسو, يوْل, ياراق 

112 ـ ترانسپوْزيسييا : موسيقي اثرينده بير توْندان باشقا توْنا کئچمک 

113 ـ تئسسيتورا : بير سسين خصوصيت‌لريني تعيين ائده‌ن توْن, هر هانسي بير موسيقي اثرينده‌کي سسلرين, سسي و يا موسيقي آلت‌لرينده دياپازونون دوٍزولوشو 
114 ـ تئرسييا : اوٍچونجو فاصيله, اوٍچونجو اينتئروال 

115 ـ ترئل : جينگيلده‌مک, زنگوله 

116 ـ توْنيکا : مايه, تونا ماليک اوْلان سس, آهنگ 

117 ـ تئتراخوْرد : دؤرد نوْت کي, ميزانلاري ياريم اوْکتاو اوْلا, بيرينجي و سوْنونجو نوْت ميزانينين آراسي 

118 ـ تريوْل : اوٍچلوک 

119 ـ تئماتيک : مؤوضوع 

120 ـ تئمپ : حرکت, زامان باخيميندان ميزان اوْلان ضرب 

